
Türkmenistanyň Prezidenti SERDAR BERDIMUHAMEDOW:
– Tebigy we şäher gurşawynyň sazlaşykly utgaşmagy, ýaşyl zolaklaryň döredilmegi, 

paýtagtymyzyň ekologiýa abadançylygy, adamlaryň ýaşamagy, oňaýly dynç almagy üçin zerur 
şertleriň döredilmegi bilen bir hatarda, milli taryhymyzda öçmejek yz goýan şahsyýetleri 

hatyralamak meselelerine örän jogapkärçilikli hem-de toplumlaýyn esasda çemeleşilmelidir.

Täze okuw ýylyna 
taýýarlyk görülýär

Ylym-bilim – 
ösüş­le­riň öze­ni

Ga­raş­syz, hemişelik Bi­ta­rap Wa­ta­
ny­my­zyň bi­lim ul­ga­myn­da düýpli 

öz­gert­me­ler ama­la aşy­ryl­dy we bu 
özgert­me­le­riň üs­tün­lik­li dur­mu­şa ge­çi­ril­
me­gi do­wam ed­ýär. Bu bol­sa Wa­ta­ny­my­
zyň er­ti­ri bo­lan ýaş 
nes­liň gu­ru­jy, dö­re­
di­ji, giň göz­ýe­tim­li, 
döw­rüň ösen tä­ze 
teh ­no­lo ­g i ­ýa ­la ­r y 
ar­ka­ly iş­le­me­gi ba­
şar­ýan bag­ty­ýar ne­sil­ler bo­lup ýe­tiş­me­
gi­ni üp­jün ed­ýär. Ýaş ne­sil­le­riň ge­çi­ril­ýän 
bäs­le­şik­ler­de ga­zan­ýan üs­tün­lik­le­ri sa­
nar­dan köp. Okuw­çy­lar dür­li bäs­le­şik­ler­
de ýe­ňiş ga­za­nyp, al­tyn, kümüş, bü­rünç 
me­dal­la­ra eýe bol­ýar­lar. Mu­nuň özi bi­lim 
ul­ga­my­ny ös­dür­mek üçin edil­ýän çäk­siz 
ala­da­nyň ne­ti­je­si­dir. 3

Ylym bag­ty­ýar dur­mu­şy­my­zyň we 
jem­gy­ýe­ti­mi­ziň ösü­şi­niň, öz­ge­ri­şi­niň 

ebe­di güý­jü­dir, çel­gi­si­dir. Ro­waç men­zil­
ler bi­len öňe bar­ýan Ga­raş­syz, he­mi­şe­lik 
Bi­ta­rap Wa­ta­ny­my­zyň ylym ul­ga­myn­da­ky 
ösüş­le­ri hal­ky­my­zy çäk­siz buý­san­dyr­ýar. Bu 
ugur­da ýe­ti­len be­lent sep­git­ler, ga­za­ny­lan 
gu­wan­dy­ry­jy üs­
tün­lik­ler türk­men 
yl­my­nyň aý­dyň 
mak­sat­ly gel­je­gin­
den ha­bar ber­ýär. 

H o r ­m a t ­l y 
Prezidentimiziň baş­lan­gyç­la­ry ne­ti­je­sin­de 
ylym ul­ga­my­nyň yzy­gi­der­li döw­re­bap­laş­
dy­ryl­ma­gy­na, kä­mil­leş­di­ril­me­gi­ne, ös­dü­
ril­me­gi­ne döw­let sy­ýa­sa­ty­my­zyň mö­hüm 
ug­ry hök­mün­de aý­ra­tyn üns be­ril­ýär. 3

Döwlet Baştutanymyz uçuşynyň do­
wamynda şäheriň täze gurluşyklaryn­

daky işleriň ýagdaýyna, paýtagtymyzy dur­
muş-ykdysady taýdan depginli ösdürmäge 
gönükdirilen giň möçberli özgertmeleriň 
durmuşa geçirilişine, şäheriň ekologiýa ýag­
daýyny gowulandyrmak maksady bilen gö­
rülýän çärelere aýratyn üns berdi.

Hormatly Prezidentimiz S.A.Nyýazow 

adyndaky Bejeriş-maslahat beriş merkezi­
niň binalarynyň döwrebaplaşdyrylmagy, 
Aşgabadyň günorta künjeginde ýerleşen 
hem-de Türkmenistanyň Saglygy goraýyş 
we derman senagaty ministrligine degişli 
bolan häzirki zaman lukmançylyk merkez­
leri, saglygy goraýyş düzüminiň üstüni ýe­
tirjek 160 orunlyk Halkara pediatriýa mer­
keziniň gurulmagy teklip edilýän çäkleri, 

Magtymguly Pyragynyň medeni-seýilgäh 
toplumy, Döwletliler köşgüniň binalar toplu­
mynyň binalarynyň durkuny täzelemek, doly 
döwrebaplaşdyrmak boýunça ýaýbaňlandy­
rylan işler, Türkmenistanyň Prezidentiniň 
ýanyndaky Döwlet gullugy akademiýasynyň 
binasynyň gurluşygynyň barşy, 400 orunlyk 
Halkara sagaldyş-dikeldiş merkeziniň gurlu­
şygynda dowam edýän işler, doganlyk türk­
men-özbek gatnaşyklaryny hil taýdan täze 
derejä çykarjak «Daşkent» dynç alyş seýilgä­
hi, «Garagum» myhmanhanasy we ýakynda 
gurlan söwda toplumlary, Magtymguly şaýo­
lunyň ugrunda gurulýan söwda merkeziniň 
gurluşyk işleri, «Parahat» ýaşaýyş toplumla­

rynda alnyp barylýan işler, Büzmeýin etra­
bynyň çäginde gurlan dürli maksatly binalar, 
«Gurtly» we «Köşi» ýaşaýyş toplumlarynyň 
çäginde ähli amatlyklary özünde jemleýän 
ýaşaýyş jaýlarynyň tamamlaýjy tapgyrda al­
nyp barylýan gurluşyk we abadanlaşdyryş 
işleriniň gidişi bilen tanyşdy.

Häzirki wagtda ýurdumyzyň ähli künjek­
lerinde we paýtagtymyzda alnyp barylýan 
gurluşyk işleriniň ýokary hil derejesiniň üp­
jün edilmegi ugrunda zerur tagallalar edil­
ýär. Desgalaryň öz wagtynda ulanylmaga 
berilmegi baradaky meseleler hem yzygi­
derli gözegçilikde saklanylýar.

Hormatly Prezidentimiz Aşgabadyň üstün­
den uçuşy tamamlap, paýtagtymyzyň Arçabil 
şaýolunyň we Nurmuhammet Andalyp köçesi­
niň çatrygynda ýerleşýän köp zolakly awtomo­
bil köprüsiniň ýanynda gurluşygy meýilleşdiril­
ýän dürli maksatly binalaryň ýerleşjek ýerlerine 
degişli şekil taslamalary bilen tanyşdy. 

Döwlet Baştutanymyz şäheriň şu künjegin­
de ýerleşýän köprini synlap, onuň aýratynlyk­
laryna, bezelişine hem-de ýanaşyk ýerleriniň 
abadanlaşdyrylyşyna ünsi çekdi. Bu ýerde dö­
redilen gök zolaklar we yşyklandyryş ulgam­
lary ýol-ulag düzümine degişli desganyň öz­
boluşly bezeg aýratynlyklary bilen sazlaşýar. 
Okgunly ösýän Aşgabatda durmuşa geçirilýän 
şähergurluşyk maksatnamasynda täzeçil we 
sanly tehnologiýalar işjeň ulanylýar. 

Hormatly Prezidentimize paýtagtymyzyň 
çäklerinde gurulmagy göz öňünde tutulyp 
hödürlenen taslamalaryň, desgalaryň aýra­
tynlyklary barada wise-premýer Ç.Purçekow 
hasabat berdi. Ministrler Kabinetiniň Başly­
gynyň orunbasary döwlet Baştutanymyzyň 
ozal beren tabşyryklaryndan ugur alyp, şä­
herdäki awtomobil köprüleri, olaryň ulanylyş 
aýratynlyklary, ýerasty geçelgeleriň bezeg 
işleriniň görnüşleri, ugurdaş düzümleri döw­

rebaplaşdyrmak boýunça görülýän çäreler 
barada giňişleýin hasabat berdi.

Görkezilýän taslamalaryň hatarynda paý­
tagtymyzyň günorta künjeginde ýerleşýän 
Baş baýdak meýdançasynyň durkuny täze­
lemek boýunça teklip edilýän meýilnamalar, 
bu desganyň ýanaşyk ýerlerini abadanlaş­
dyrmak we onuň çägini giňeltmek boýunça 
birnäçe şekil taslamalarydyr çyzgylar bar.

Şeýle-de, wise-premýer paýtagtymyzyň 
günorta künjeginde, Köpetdagyň etegindäki 
özboluşly belentlikde gurlan Magtymguly Py­
ragynyň ýadygärliginde alnyp barylýan işler, 
bu barada döwlet Baştutanymyzyň beren de­
gişli tabşyryklarynyň ýerine ýetirilişi hakyn­
da hasabat berdi. Bellenilişi ýaly, ýadygärli­
giň gurluşygynda we onuň abadanlaşdyryş 
işlerinde häzirki zaman gurluşyk serişdeleri, 
ýokary hilli mermer daşlary ulanyldy.

Ekologiýa kadalaryň berk berjaý edilme­
gi paýtagtymyzdaky gurluşyklara bildirilýän 
möhüm talap hökmünde kesgitlenildi. Şunuň 
bilen birlikde, Ministrler Kabinetiniň Başly­
gynyň orunbasary döwlet Baştutanymyza 
Bitarap Türkmenistan şaýolunyň günbatar 
tarapynda gurulmagy meýilleşdirilýän seýil­
gähiň ýerleşjek ýerleriniň çyzgylary we teklip 
edilýän desgalar barada maglumat berdi.

Bellenilişi ýaly, seýilgäh toplumynda uly 
adamlaryň we çagalaryň wagtlaryny şady­
ýan, gyzykly geçirmekleri üçin ähli şertler dö­
rediler. Onda çagalar we ýetginjekler çeper­
çilik merkezi, ýapyk görnüşli elektron oýunlar 
binasy, attraksionlar zolagy, çaýhanalar we 
restoranlar ýerleşer. Şeýle hem ol ýerde ça­
galar üçin niýetlenen dürli oýun merkezleri, 
meýdançalar, welosiped ýodalary bolar. Se­
ýilgähiň suw çüwdürimleri onuň desgalary 
bilen bir bitewi sazlaşygy emele getirer. Şeý­
lelikde, täze seýilgäh şäher ilatynyň maşgala 
bolup dynç alýan ýerine öwrüler. 2

Ýene birnäçe hepdeden Nýu-Ýorkda 
Birleşen Milletler Guramasynyň Baş 
Assambleýasynyň 77-nji mejlisi öz 
işine başlar. Ençeme ýylyň dowamynda 
emele gelen däbe görä, halkara 
durmuşyň bu möhüm wakasynyň 
öňüsyrasynda Türkmenistan nobatdaky 
syýasy möwsümde ýurdumyzyň ileri 
tutýan garaýyşlaryny halka ýetirýär. 
Türkmen diplomatiýasynyň tapawutly 
aýratynlygyna öwrülen şeýle açyklyk, 
häzirki zaman dünýä ösüşiniň wajyp 
meselelerini bilelikde çözmäge 
taýýarlyk halkara bileleşikde ýokary 
baha mynasyp bolmak bilen, Milletler 
Bileleşiginiň jogapkärli agzasy hökmünde 
Bitarap döwletimiziň abraýynyň barha 
artýandygyna şaýatlyk edýär.

Möhüm şanly senä – Türkmenistanyň 
BMG-de agzalygynyň 30 ýyllygyna ga­

bat gelýän Baş Assambleýanyň 77-nji mej­
lisiniň barşynda ýurdumyzyň işiniň esasy 
ugry ählumumy derejede pugta we uzak 
möhletleýin parahatçylygy, howpsuzlygy, 
durnukly ösüşi üpjün etmekden hem-de 
goramakdan ybarat bolar. Bu işde Türkme­

nistan Birleşen Milletler Guramasy, şeý­
le-de onuň kömekçi edaralary bilen giň we 
köpugurly hyzmatdaşlyga daýanar. Ýurdu­
myz şol ýöriteleşdirilen düzümleriň agzasy 
bolup durýar.

Türkmenistan döwletleriň köptarapla­
ýyn netijeli we deňhukukly gatnaşyklary­
nyň umumy prosesiniň bir bölegi hökmünde 
dürli meseleler boýunça dialogyň binýadyny 
döretmegi ählumumy parahatçylygy, howp­
suzlygy gazanmagyň şertleriniň biri hasap­
laýar. Şunuň bilen baglylykda, Türkmenistan 
BMG-niň Baş Assambleýasy tarapyndan 
2022-nji ýylyň 28-nji iýulynda kabul edilen 
«Merkezi Aziýa – parahatçylyk, ynanyşmak 
we hyzmatdaşlyk zolagy» atly Kararnama­
nyň ähmiýetini bellemek bilen, onuň düz­
günnamalaryna esaslanyp, BMG-niň Baş 
Assambleýasynyň garamagyna 2025-nji ýy­
ly «Parahatçylyk we ynanyşmak ýyly» diýip 
yglan etmek baradaky teklibi hödürleýär.

Parahatçylygy we howpsuzlygy üpjün 
etmekde öňüni alyş diplomatiýasynyň gu­
rallaryna möhüm ähmiýet bermek hem-
de 2022-nji ýylyň dekabr aýynda BMG-niň 
Merkezi Aziýa üçin öňüni alyş diplomati­
ýasy boýunça sebit merkeziniň döredil­
meginiň 15 ýyllygynyň bellenilýändigini 
nazara almak bilen, Türkmenistan Baş As­

sambleýanyň garamagyna bu merkeziň or­
ny hakyndaky nobatdaky Kararnamanyň 
taslamasyny hödürlemegi, bu resminama­
da soňky ýyllaryň möhüm wakalaryny, şol 
sanda Merkezi Aziýany parahatçylygyň, 
ynanyşmagyň we hyzmatdaşlygyň zolagy 
diýip yglan etmek bilen bagly wakany be­
ýan etmegi göz öňünde tutýar.

Häzirki wagtda ynanyşmagy, birek-bire­
ge hormat goýmak esasyndaky dialogyň 
medeniýetini dikeltmek jogapkärli, gapma-
garşylyksyz çemeleşmäniň, ol ýa-da beýle­
ki meselelere garalanda, özara düşünişme­

gi hem-de bähbitleriň deňagramlylygyny 
saklamak üçin mümkinçilikleri gözlemegiň 
esasy şertleriniň biri hökmünde köpugurly 
ähmiýete eýe bolýar. Türkmenistan halka­
ra gatnaşyklarda ynanyşmak dialogynyň 
filosofiýasyny ilerletmek bilen, BMG-niň 
Baş Assambleýasynyň «Dialog – parahat­
çylygynyň kepili» atly Kararnamasynyň 
taslamasyny işläp taýýarlamagyň başyny 
başlamagy göz öňünde tutýar. Biziň ýur­
dumyzyň garaýşyna görä, şeýle resmi­
namanyň kabul edilmegi arkaly BMG-ä 
agza döwletleriň ählisiniň, näderejede çyl­
şyrymlydygyna garamazdan, gapma-gar­
şylykly ýagdaýlary çözmegiň parahatçylyk­
ly, gepleşikler usulyna pugta we şübhesiz 
ygrarlydygy tassyklanylar.

Türkmenistan BMG-niň Baş Assamb­
leýasy tarapyndan Bitaraplygyň ählumu­
my parahatçylygy we howpsuzlygy pug­
talandyrmagyň möhüm şerti hökmünde 
ykrar edilmegine, 12-nji dekabry Halkara 
Bitaraplyk güni diýip yglan etmek hakyn­
da Kararnama daýanyp, parahatçylygyň, 
howpsuzlygyň, durnukly ösüşiň bähbidine 
BMG-niň meýdançasynda döredilen Bita­
raplygyň dostlary toparyna gatnaşyjylaryň 
sanyny giňeltmek boýunça hyzmatdaşlary 
bilen işjeň işleşmegi dowam etdirer. 2

BMG-niň Baş Assambleýasynyň mejlisinde 
Türkmenistanyň ileri tutýan garaýyşlary

Ýur­du­my­zyň 
paýtagty toplumlaýyn 
döw­re­bap­laş­dy­ryl­ýar

23-nji awgustda hormatly Prezidentimiz Serdar Berdimuhamedow  
dikuçarda paýtagtymyz boýunça uçuşy amala aşyryp, alnyp barylýan işler  

hem-de Aşgabadyň durmuş düzümini mundan beýläk-de toplumlaýyn 
kämilleşdirmegiň taslamalary bilen tanyşdy.

Syýahatçylygy dikeltmekde  
öňdeligi eýeleýär

Çempionlar Ligasynyň täze 
möwsüminiň bijeleri çekildi

Dünýädäki meňzeş binalar
Ykdysady ýagdaýlara garamazdan, adamlar 

syýahat etmekden ýüz öwürmeýärler. Bütindünýä 
Syýahatçylyk Guramasy pandemiýa 
çäklendirmeleriniň ýatyrylmagy bilen syýahatçylyk 
pudagynyň dikeldilýändigini habar berdi. 4

UEFA-nyň klub derejesindäki 
iň uly bäsleşigi bolan Çempionlar 
Ligasynyň 31-nji, umumylykda-
da 68-nji möwsüminiň toparça
larynyň bijeleri çekildi. 7

Dünýäniň meşhur şäherlerinde birnäçe 
ýyldan bäri ähmiýetini ýitirmän gelýän, 
şol şäheriň ýa-da ýurduň nyşanyna 
öwrülen binalar bar – Pariždäki Eýfel diňi, 
Nýu-Ýorkdaky Azatlyk heýkeli, 
Italiýanyň Pisa şäherindäki Pisa diňi... 5

Pasyl çalşygynda bedeniň berk bolmagy üçin näme etmeli?
Şahsy we jemgyýetçilik arassaçylyk tertip-

düzgünini berk berjaý etmeli. 
Açyk howada gezelenç etmeli.
Pasla görä geýinmeli.
Burun boşlugyna oksolin melhemini çalmaly.
Wagtal-wagtal öý we iş otaglarynyň penji

relerini açyp, howasyny çalyşmaly. Üzärligi ula
nyp, otagyň howasyny tämizlemeli.

Nahar taýýarlamazdan, çagany iýmitlendirmez
den, nahar edinmezden öň we daşardan gelnenden 
hem-de hajathanadan soň eliňizi sabynlap ýuwmaly. 
Eliňizi gözüňize, burnuňyza we agzyňyza degirmeli 
däl. Eger-de degren bolsaňyz eliňizi ýuwmaly.

Diňe arassa agyz suwuny ýa-da gaýnady
lyp, sowadylan suwy içmeli.

Ýurdumyzda hereket edýän şahsy we jem
gyýetçilik arassaçylyk tertip-düzgünleri berk ber
jaý etmeli. Agyz-burun örtügini dogry we doly da

kynmaly. Bir gezeklik agyz-burun örtügini iki  
sagatdan çalyşmaly.

Jemgyýetçilik ýerlerinde howpsuz araçägi 
saklamaly, esasan hem, ýiti respirator keselleriniň 
alamatlary bar bolan adamlar bilen howpsuz ara
çägi saklamaly.

Üsgüreniňizde we asgyranyňyzda agzyňy

zy we burnuňyzy elýaglyk bilen ýapmaly. Ulany
lan elýaglyklary ýörite niýetlenen guty gaplaryna 
taşlamaly.

Kadaly iýmitlenmeli, witaminlere, fitonsidle
re baý bolan gök we miwe önümlerini iýmeli, ýur
dumyzda ösýän dermanlyk ösümliklerinden taý
ýarlanan melhem çaýlary we gök çaýy içmeli. 
Milli tagamymyz bolan unaşy köpräk iýmeli. 

Işjeň hereketde bolmaly, bedenterbiýe we 
sport bilen meşgullanmaly.

Dogry gün tertibine laýyklykda, uky bilen işjeň
ligiň, iýmit bilen gezelenjiň kesgitli çalşygy bolmaly.

Maşgala lukmany bilen maslahatlaşyp, öz 
wagtynda öňüni alyş sanjymlaryny almaly.

Türkmenistanyň Saglygy goraýyş we 
derman senagaty ministrliginiň 

Saglygy goraýşyň habarlar merkezi.

Başlangyjy 1-nji sahypada.
Paýtagtymyzyň Gurbansoltan eje şaýolunyň 

ugrunda häzirki zaman desgalarynyň gurluşygy 
meýilleşdirilýär. Hasabatyň dowamynda hormatly 
Prezidentimize bu ýerde gurulmagy göz öňünde tu
tulýan ýaşaýyş jaýlarynyň we beýleki desgalaryň 
şekil taslamalary, olaryň ýerleşdiriljek ýerleriniň 
çyzgylary görkezildi. Bu ýerde 9 gatly ýaşaýyş jaý
larynyň jemi 18-si, 2 gatly söwda merkezleriniň 2-si, 
720 orunlyk mekdep, 320 orunlyk çagalar bagy, 
awtoduralgalar, sport meýdançalary bina ediler. Şeý
le hem «Gurtly» ýaşaýyş toplumy Gurbansoltan eje 
şaýolunyň ugry bilen günbatarlygyna tarap uzalar.

Şol bir wagtyň özünde agaç gurnawlaryndan 
ybarat bolan ýaşaýyş jaýlarynyň ornunda täze, 
häzirki zaman ýokary amatlygy bolan ýaşaýyş 
jaýlaryny gurmak meýilleşdirilýär. Bu ýerde döw
let Baştutanymyzyň garamagyna Mäti Kösäýew 
köçesiniň ugrunda gurulmagy teklip edilýän ýaşa
ýyş jaýlarynyň şekil taslamalary görkezildi. Mun
dan başga-da, paýtagtymyzyň çäginde ýerasty 
suwlaryň derejesini peseltmek hem-de lagym we 
ýagyn suwlaryny akdyryjy ýerasty zeýkeş ulgam
larynyň taslamalary barada habar berildi. Şunuň 
bilen baglylykda, döwlet Baştutanymyza degişli 
desgalaryň taslamalary görkezildi.

Hormatly Prezidentimiz görkezilen taslamalar 
bilen tanşyp, olaryň häzirki döwrüň ruhuna we paý
tagtymyzyň okgunly ösüşine kybap gelmelidigine 
ünsi çekdi. Şunda gurulýan dürli maksatly desga
lar şäheriň binagärlik keşbi bilen bir bitewi sazlaşy
gy emele getirmelidir. Olarda ýokary hil derejesiniň 
üpjün edilmegi möhüm talap bolup durýar. Döwlet 
Baştutanymyz bu barada aýtmak bilen, ähli gurul
ýan desgalaryň bezeg aýratynlyklaryna aýratyn 
ähmiýet berilmelidigini belledi we bu babatda degiş

li ýolbaşçylara anyk tabşyryklary berdi.
Soňra Ministrler Kabinetiniň Başlygynyň orunba

sary N.Amannepesow paýtagtymyzda gurulmagy 
meýilleşdirilýän saglygy goraýyş ulgamyna degiş
li käbir desgalar, hususan-da, 160 orunlyk Halkara 
pediatriýa merkezi barada hasabat berdi. Bu desga 
Türkmenistanyň Saglygy goraýyş we derman se
nagaty ministrliginiň Halkara saglyk merkezleri mü
diriýetiniň düzümine girer. Bu ýerde hassa çagalara 
ýokary hilli we dünýä ülňülerine doly laýyk gelýän 
lukmançylyk hyzmatlary ýerine ýetiriler.

Şeýle-de, «Köşi» ýaşaýyş toplumynda gurul
magy meýilleşdirilýän Stomatologiýa merkezi ba
rada hasabat berildi. Merkezde agyz boşlugynyň 
keselleriniň öňüni almak, irki döwürde anyklamak 
we bejergi işlerini geçirmek hyzmatlary amala 
aşyrylar. Wise-premýer «Çoganly» ýaşaýyş top
lumynyň çäginde 500 orunlyk Halkara onkologi
ýa ylmy-kliniki merkeziniň ýerleşdirilmeginiň göz 
öňünde tutulýandygy barada hasabat berdi. Belle
nilişi ýaly, ýakyn wagtda degişli halkara bäsleşigiň 

jemleri jemlener we onuň ýeňijisi kesgitlener.
Hormatly Prezidentimiz Serdar 

Berdimuhamedow soňky ýyllarda ýurdumyzyň 
ähli sebitlerinde hem-de Aşgabatda oňaýly ýaşa
ýyş gurşawynyň döredilýändigini, bu ugurda, şol 
sanda saglygy goraýyş ulgamyna degişli desga
lary gurmak boýunça dürli taslamalaryň durmuşa 
geçirilýändigini nygtady. Döwlet Baştutanymyz 
degişli hünär ugurly taslamalar taýýarlanylan
da, öňdebaryjy tejribeden ugur alynmalydygyny, 
bina edilýän saglygy goraýyş desgalarynyň gur
luşygynyň ýokary hil derejesi bilen tapawutlan
malydygyny, häzirki zamanyň ähli görkezijilerine 
kybap gelmelidigini belläp, öňde goýlan wezipeleri 
üstünlikli çözmek üçin ähli tagallalary gaýgyrmaly 
däldigini nygtady hem-de anyk tabşyryklary berdi.

Arkadagly Serdarymyz Halkara pediatriýa mer
keziniň we Stomatologiýa merkeziniň binalaryny 
gurmak boýunça halkara bäsleşigi yglan etmegi 
tabşyrdy. Olaryň bina edilmegi saglygy goraýyş 
ulgamynda hyzmatlaryň ýokary hilini üpjün et

mekde uly ähmiýete eýedir.
Mundan başga-da, hormatly Prezidentimiz 

S.A.Nyýazow adyndaky Bejeriş-maslahat beriş 
merkeziniň täze, döwrebap binalar toplumyny, şeý
le hem Myrat Garryýew adyndaky Türkmenistanyň 
Döwlet lukmançylyk uniwersitetiniň ýanyndaky 
Enäniň we çaganyň saglygyny goraýyş okuw-yl
my merkezini gurmaga degişli tabşyryklary berdi 
hem-de degişli teklipleri taýýarlamagy tabşyrdy. 
Geljekde bu merkezler Döwlet lukmançylyk uni
wersitetiniň binýadynda bolup, olarda kafedralary 
ýerleşdirmek, talyplara bilim bermek we lukman
laryň diplomdan soňky kämilleşdiriş okuwlaryny 
guramak, tejribe okuwlaryny geçirmek meýilleşdi
rilýär. Şeýle-de, bu ýerde ýokary hilli lukmançylyk 
hyzmatlary hödürlener. Döwlet Baştutanymyzyň 
belleýşi ýaly, bu ugurda alnyp barylýan işleriň ähli 
tapgyrlary berk gözegçilikde saklanylmalydyr.

Dünýäniň owadan hem-de ýaşamak üçin amat
ly şäherleriniň biri hökmündäki ornuny barha pug
talandyrýan paýtagtymyzyň gözelligine gözellik 
goşýan we halkymyzyň durmuş derejesiniň has-da 
gowulanmagynda möhüm ähmiýeti bolan binalaryň 
gurluşygynda ýokary hilli gurluşyk serişdeleriniň 
ulanylmagy, işleriň täzeçil tehnologiýalar esasynda 
ýola goýulmagy möhüm talap bolup durýar.

Tebigy we şäher gurşawynyň sazlaşykly ut
gaşmagy, ýaşyl zolaklaryň döredilmegi, paýtag
tymyzyň ekologiýa abadançylygy, adamlaryň 
ýaşamagy, oňaýly dynç almagy üçin zerur şertle
riň döredilmegi bilen bir hatarda, milli taryhymyz
da öçmejek yz goýan şahsyýetleri hatyralamak 
meselelerine örän jogapkärçilikli hem-de top
lumlaýyn esasda çemeleşilmelidir diýip, döwlet 
Baştutanymyz belledi we bu babatda degişli ýol
başçylara anyk tabşyryklary berdi.

Başlangyjy 1-nji sahypada.
Türkmenistan parahatçylygy we howpsuz

lygy pugtalandyrmakda, parlament diplomatiýa
synyň gurallarynyň ulanylmagyna möhüm äh
miýet berýär, şol sanda zenan parlamentarileriň 
ornuny ýokarlandyrmak, olary halkara syýasat 
ulgamynda döwlet çözgütlerini işläp taýýarla
maga işjeň çekmek ugrunda çykyş edýär.

Ýurtlaryň barha köpüsini hem-de tutuş sebitle
ri çalt gurşap alýan azyk çökgünligi häzirki wagtda 
ählumumy howpsuzlygyň tutuş ulgamyna aban
ýan uly wehim bolup durýar. Şu şertlerde Türkme
nistan emele gelen ýagdaýy ýeňip geçmek boýun
ça gaýragoýulmasyz we netijeli çäreler ugrunda 
çykyş edýär. Ählumumy azyk bazarynyň durnuk
lylygyny üpjün etmek maksady bilen, şeýle-de 
BMG-niň Baş sekretarynyň bu ugurdaky tagalla
laryny goldap, Türkmenistanda azyk howpsuzlygy 
boýunça halkara forumy geçirmek teklip edilýär.

Türkmenistan ykdysady we durmuş taýdan 
ösüş üçin ählumumy wehimleri döredýän, ener
giýa serişdelerini dünýä bazarlaryna ibermekde 
barha artýan çökgünlik ýagdaýlaryny, iberijileriň, 
üstaşyr geçirijileriň hem-de sarp edijileriň gatna
şyklaryndaky durnuksyzlygy nazara alyp, BMG-
niň Baş Assambleýasynyň 2008-nji we 2013-nji 
ýyllarda Türkmenistanyň başlangyjy boýunça 
energiýa serişdelerini dünýä bazarlaryna iber
megiň ygtybarlylygy we durnuklylygy hakynda 
kabul eden Kararnamalarynyň düzgünlerini ýe
rine ýetirmäge gaýdyp gelmegi maksat edinýär. 
Şunuň bilen baglylykda, BMG-niň energiýa seriş
deleriniň durnukly, ygtybarly üstaşyr iberilmegini 
düzgünleşdirmek boýunça häzirki zaman halkara 
hukuk guralyny işläp taýýarlamak üçin Türkme
nistanyň açyk düzümli Halkara bilermenler topa
ryny döretmek baradaky ozal hödürlän teklibini 

durmuşa geçirmek boýunça işler dowam etdiriler.
Öňdäki mejlisiň dowamynda Türkmenistan 

hyzmatdaşlary bilen Durnukly ösüş maksatlary
ny amala aşyrmak ugrunda ylalaşyklary ýerine 
ýetirmäge gönükdirilen işjeň gatnaşyklary dowam 
etdirer. Hususan-da, Türkmenistan Durnukly ösüş 
maksatlaryna ýetmegi seljermegiň köptaraplaýyn 
gurallaryny goldap, 2023-nji ýylda geçiriljek ýo
kary derejeli Syýasy forumyň barşynda Durnukly 
ösüş maksatlaryny amala aşyrmak boýunça ikinji 
meýletin Milli syny bilen tanyşdyrar.

Köptaraplaýyn ulag hyzmatdaşlygyny iler
letmek boýunça işler dowam etdiriler. Türkme
nistan 2016-njy we 2021-nji ýyllarda geçirilen 
Durnukly ulag ulgamy boýunça ählumumy mas
lahatlaryň, soňky ýyllardaky beýleki ýokary de
rejedäki ulag forumlarynyň, şol sanda şu ýylyň 
15-16-njy awgustynda Türkmenistanda geçirilen 
deňze çykalgasy bolmadyk ösüp barýan ýurtla
ryň ulag ministrleriniň maslahatynyň netijelerini 
umumylaşdyrmagy maksat edinýär.

Türkmenistan Aral meselesiniň BMG-niň işiniň 
aýratyn ugry hökmünde kesgitlenilmegini gazan

mak ugrundaky tagallalaryny tutanýerli dowam et
direr. 2023-nji ýylyň maý aýynda BMG-niň Aziýa–
Ýuwaş umman sebiti üçin Ykdysady we Durmuş 
komissiýasynyň BMG-niň Aral deňzi üçin Ýörite 
maksatnamasyny döretmek baradaky Kararna
masynyň taslamasy boýunça gepleşikleri täzeden 
dowam etdirmegi maksat edinýäris. Bu Kararnama 
geljekki Ýörite maksatnamanyň konsepsiýasyny 
we düzümini tassyklamaga gönükdirilendir.

Türkmenistan Birleşen Milletler Guramasy
nyň howandarlygynda pes uglerodly energetika
ny ösdürmek boýunça ählumumy strategiýany, 
hususan-da, wodorod energetikasyny ösdürmek 
boýunça halkara «Ýol kartasyny» işläp taýýarla
mak baradaky teklibini gaýtadan öňe sürer. Şu 
maksat bilen, 2022-nji ýylyň oktýabrynda Ýapo
niýada geçiriljek wodorod energetikasy boýunça 
ministrler derejesindäki duşuşyga taýýarlyk gör
megiň çäklerinde Türkmenistan bu teklipler ba
batda geňeşmeleri geçirmegi meýilleşdirýär.

Biziň ýurdumyz ýokanç keselleriň ýaýrama
gyna garşy göreşmekde, olaryň durmuş-yk
dysady täsirlerini peseltmekde, lukmançylyk 
diplomatiýasynyň gurallaryny ýola goýmakda 
halkara tagallalary birleşdirmek boýunça işini 
dowam etdirer. Türkmenistan ählumumy sag
lygy goraýyş ulgamyndaky umumy wehimlere 
garşy durmakda köptaraplaýyn hyzmatdaşlygyň 
esasy meýdançasynyň Bütindünýä Saglygy Go
raýyş Guramasydygyny nygtamak bilen, BSGG-
niň işläp taýýarlan «Bitewi saglyk» ählumumy 
konsepsiýasyny goldaýar hem-de Merkezi Azi
ýada saglygy we abadançylygy goldamagyň 
2022–2025-nji ýyllar döwri üçin «Ýol kartasy
nyň» çäklerinde bu konsepsiýany öňe sürer.

Geljekki mejlisiň dowamynda Türkmenistan 
halkara gatnaşyklaryň ynsanperwerleşdirilmegi

ne, dünýäniň syýasy, 
ykdysady, durmuş, 
ekologik gün terti
biniň adamlaryň anyk aladalaryna, isleg-arzuw
laryna we kanuny bähbitlerine strategik taýdan 
gönükdirilmegine, olaryň ýaşaýşa, howpsuzlyga, 
doly derejede iýmitlenmäge, arassa suwa hem-de 
howa, ygtybarly ýylylyk we ýagtylyk çeşmeleri
ne, ýokary hilli, gymmat bolmadyk bilim almaga 
hem-de lukmançylyk hyzmatlaryna bolan kanuny 
hukuklarynyň üpjün edilmegine aýratyn üns berer.

Şunuň bilen baglylykda, Türkmenistan hyzmat
daşlykda toplan tejribesine esaslanyp hem-de yn
sanperwerlik gün tertibiniň yzygiderli giňeldilmegin
den ugur alyp, BMG-niň şu ugurdaky ýöriteleşdirilen 
düzümleri bilen özara gatnaşyklaryny ösdürer.

Türkmenistanyň BMG-niň Baş Assambleýa
synyň 77-nji mejlisindäki ileri tutýan garaýyşlary, 
öňe sürýän halkara başlangyçlary we teklipleri 
ýurdumyzyň halkara hukugyň kadalaryna üýt
gewsiz ygrarlydygyna, BMG tarapyndan ykrar 
edilen hemişelik Bitaraplyk derejesine esaslanan
dyr. Bu resminama ýurdumyzyň halkara jemgy
ýetçilik bilen bilelikde dünýäde parahatçylygy, 
durnuklylygy we deňhukukly howpsuzlygy pug
talandyrmak, BMG-niň ynsanperwer ýörelgelerini 
hem-de taglymlaryny berkarar etmek, Durnukly 
ösüş maksatlaryny amala aşyrmak üçin ähli zerur 
tagallalary etmäge jogapkärçilikli, açyk we aýgytly 
çemeleşýändiginiň ýene-de bir subutnamasydyr.

BMG-niň Baş Assambleýasynyň 77-nji mejlisine 
Türkmenistan geljekki iş üçin anyk gurallary hem-
de dünýägaraýyş esaslary, döredijilikli, başlangyçly 
gün tertibi, aýdyň ugurlary we döwlet Baştutanynyň 
anyk kesgitlän maksatdyr wezipeleri bilen barýar.

Türkmenistanyň Daşary işler ministrligi.

Ýur­du­my­zyň paý­tag­ty 
top­lum­la­ýyn döw­re­bap­laş­dy­ryl­ýar

BMG-niň Baş Assambleýasynyň mejlisinde 
Türkmenistanyň ileri tutýan garaýyşlary

Syýahatçylyk 
pudagynda rekord 
girdejä garaşylýar

Wodorod ylalaşygyna 
gol çekildi

Emeli intellekte  
bagyşlanan maslahat 

geçiriler

Gresiýa syýahatçylyk möwsüminiň ba
şyndan bäri ozalky ýyllardakydan has köp 

syýahatçy kabul edýär. Ýurduň syýahatçylyk mi
nistri Wassilis Kikilias hepdede bir million daşary 
ýurtlynyň ýurda gelmegine garaşýandyklaryny 
belledi. Ortaýer deňziniň iri syýahatçylyk merkezi 
hasaplanýan Gresiýa syýahatçylyk pudagyndan 
ýokary girdejä garaşýar. Ýurtda ýylyň ahyryna 
çenli pandemiýadan ozalky döwürdäkiden ozup, 
takmynan 20 milliard ýewro girdeji gazanylma
gyna garaşylýar. 
Ministriň sözle
rine görä, syýa
hatçylaryň sany 
hem 2019-njy 
ýyldakydan köp 
bolar. Bu maglu
matlar häzirki wagtda ýurda gelýän syýahatçy
laryň sanyna, öňünden belledilen orunlaryň we 
myhmanhanalaryň dolulygyna esaslanyp aýdyl
ýar. Ýurduň syýahatçylyk pudagynyň ýolbaşçy
lary 2022-nji ýyldaky syýahatçylyk girdejisiniň 
2019-njy ýyldakydan 10 göterim ýokary boljak
dygyny çaklaýarlar. Ýylyň başyndan bäri ýurda 
gelenleriň sany geçen ýyldakydan 295 göterim 
köp bolupdyr. Ýurduň Egeý we Ortaýer deňizle
rindäki adalary syýahatçylaryň has köp barýan 
ýerleri hasaplanýar. Ýurda iň köp Angliýa, ABŞ, 
Fransiýa, Germaniýa, Niderlandlar, Belgiýa we 
beýleki Ýewropa ýurtlaryndan myhmanlar gelip
dir. Sentýabr-oktýabr aýlarynda hem syýahatçy
laryň gelmeginiň dowam etmegine garaşylýar. 

Taryhy ýadygärlikleri bilen bir hatarda gö
zel tebigaty bilen hem köp sanly myhmany 
özüne çekýän Gresiýa gyş paslynda demir
gazyk Ýewropa ýurtlarynyň raýatlarynyň has 
köp gelmegine garaşylýar.

Hydyr NURYÝEW, 
Bäherden sement zawodynyň Kärdeşler 

arkalaşygynyň ilkinji guramasynyň başlygy.

Şu ýylyň 13-15-nji sentýabrynda Saud 
Arabystanynda «Adamzadyň gowuly

gy üçin emeli intellekt» atly halkara maslahat 
geçiriler. Ýurduň maglumat we emeli aň geňeşi 
tarapyndan guralýan forum ikinji gezek geçi
rilýär. Er-Riýadda geçiriljek maslahata dünýä
niň dürli ýerlerinden bu ugurda iş alyp barýan 
hünärmenler gatnaşar. Maglumat we emeli aň 
geňeşiniň başlygy 
Abdullah bin Şeref 
al-Gamidi forum
da emeli intellektiň 
«akylly» şäherler, 
saglygy goraýyş 
merkezleri, gatnaw, energiýa, medeniýet, daşky 
gurşaw we ykdysadyýet ýaly möhüm ugurlara 
täsiri barada pikir alşyljakdygyny belledi. 

Maslahatda dünýäniň dürli ýurtlaryndan ýüz
den gowrak gatnaşyjy çykyş eder. Bilermenler 
bar bolan kynçylyklary çözmegiň ýollary we 
emeli aň usullarynyň ulanylyşynyň ýokary de
rejä çykarylmagy barada hem maslahatlaşarlar. 

Bu meselä bagyşlanan ilkinji halkara mas
lahat 2020-nji ýylyň oktýabrynda geçirilipdi. 
Onlaýn usulda geçirilen şol maslahatda iki 
ýüzden gowrak bilermen çykyş edipdi.

Balygyň ýagty saçýan täze görnüşi tapyldy
Alymlar Grenlandiýanyň kenarlarynda aýs
bergleriň birini öwrenýän wagty ýaşyl reňkli 

ýagty saçýan balygyň üstünden bardylar. Demir
gazyk polýusdaky äpet buzuň aşagyndan tapylan 
balyk alymlary hem haýran galdyrdy. Balygyň da
marlaryndaky «antifriz proteinleri» onuň ýagty saç
magyna sebäp bolýar. Mundan 50 ýyl ozal Antark
tikadaky balyklaryň sowuk suwda nädip ýaşap 
bilýändikleri öwrenilýärkä proteinleriň bardygy 
anyklanypdy. Amerikan Tebigat taryhy muzeýiniň 
ylmy işgäri, Nýu-Ýorkuň şäher uniwersitetiniň Baruç 
kollejiniň biologiýa professory Dewid Gruber: «Ba
lykgulak balygy aýsbergleriň arasynda, aýryklar
da ýaşaýan balyklaryň birnäçe görnüşinden biridir. 
Şeýle kiçi balygyň aşa sowukda doňmazdan ýaşap 

bilmegi haýran galdyryjy» diýip belleýär. 
Ýaşyl ýagtylyk buzly suwda balygyň beden 

temperaturasyny goramaga ýardam edýär. Sowuk 
ganly balykgulaklaryň we mör-möjekleriň käbir gör
nüşiniň beden temperaturasy sowap, bedenindäki 
suwuklyklar doňan halatynda hem diri galyp bilýär
ler. Balyklarda bolsa, aşa sowuk suwda ýaşaýşyny 
dowam etdirip bilmekleri üçin «antifriz proteinleri» 
bolýar. Bu antifriz 0 derejeden hem pese düşýän 
temperaturada balygyň ýaşamagyna şert döredýär. 

Täze tapylan balyk ganynyň düzümindäki pro
teiniň mukdarynyň köpdügi we Demirgazyk pol
ýusda ýaşamagy bilen ozalky açyşlardan tapa
wutlanýar. Mundan ozal şeýle balyklar adatça, 
Antarktika golaý deňizlerde gabat gelýärdi. 

Bedeni ýagty saçýan deňiz jandarlary adatça, 
ummanyň Gün şöhlesiniň ýetmeýän garaňky, so
wuk we çuň gatlaklarynda ýaşaýarlar.

Alymlaryň geçiren barlaglarynyň netijeleri bara
daky ylmy makala «Evolutionary Bioinformatics» 
atly žurnalda çap edildi.

Ýewropanyň senagat taýdan ösen ýur
dy bolan Germaniýa bilen Kanadanyň 

arasynda wodorod ýangyjyny üpjün etmek 
barada ylalaşyk gazanyldy. Şertnama la
ýyklykda, Atlantik ummanynyň iki tarapyn
da wodorod üpjünçiligi üçin «zynjyr» emele 
getiriler. Ilkinji wodorod ýene-de üç ýyldan 
goýberilip başlanar. Kanadanyň Nýufaund
lend adasyndaky Stiwenwill port şäherinde 
geçirilen duşuşykda Germaniýanyň Kansleri 
Olaf Şols bilen Kanadanyň Premýer-ministri 

bu ylalaşyga gol çekdiler. Kanada baý ýe
rasty energiýa çeşmelerine eýe. 

Bilelikde taýýarlanjak «wodorod ykdy
sadyýeti» ylalaşygyna görä, Kanadanyň 
bir kompaniýasy ýel bekediniň öndüren 
energiýasyndan peýdalanyp, eksport 
maksatly wodorod we ammiak öndürer. 

Şeýle hem Kanadanyň hökümeti bilen 
«Volkswagen» hem-de «Mercedes-Benz» 
kompaniýalarynyň arasynda elektroulag 
batareýalarynyň önümçiliginde ulanyl
ýan çig mala elýeterliligi üpjün etmek üçin 
aýratynlykda şertnamalara gol çekildi. Bu 
ylalaşyga görä, Kanadadan kobalt, grafit, 
nikel we litiý alnar.

Hytaý diwary 
abatlanar

Dünýäniň iň meşhur taryhy ýadygärlikleriniň 
biri bolan Beýik hytaý diwarynda rejeleýiş iş

lerine girişildi. Hünärmenler häzirki wagtda taryhy 
diwaryň paýtagt Pekin
däki Szýankou atly bö
leginde iş alyp barýarlar. 
Huaýžou sebitinde ýerleş
ýän diwar galyndylarynyň    
1 müň 678 metrlik 
böleginde 8 synlaýyş no
kady bar. Hünärmenler ta
ryhy ýadygärligiň ozalky 
durkuny mümkin boldugyça üýtgetmezden rejele
megi maksat edinýärler. Rejelemek işleri oktýabryň 
ahyrynda tamamlanar. 

Dürli döwürlerde gurlan Beýik hytaý diwa
rynyň umumy uzynlygy 21 müň 196 kilomet
re ýetýär. Onuň 8 müň 850 kilometrlik bölegi 
has gowy saklanyp galypdyr.

Görelde gören 
sahna ussady

Ir döwürler öňki Mollanepes adyndaky 
Türkmen döwlet akademiki drama teatrynda 
sahnalaşdyrylyp, köp ýyllaryň dowamynda 
teatryň repertuaryndan düşmän gelen «Ýediň 
enesi» atly sahna oýnunda ýedi doganyň 
körpesi Ýediniň, şeýle-de «Nejep oglan» 
dessany esasynda sahnalaşdyrylyp, ençeme 
ýylyň dowamynda halk köpçüligine görkezilen 
sahna oýnunda Nejebiň kakalygy Elwent 
bagşynyň keşbini ussatlarça janlandyryp, 
teatr muşdaklarymyzyň aňynda zehinli artist 
hökmünde galmagy başaran Magtymguly 
adyndaky Milli sazly drama teatrynyň sahna 
ussady, Türkmenistanyň at gazanan artisti 
Begmyrat Gylyjow bilen söhbetdeş bolup, ony 
okyjylar köpçüligine ýetirmegi makul bildik.

Begmyrat aga, söhbedimizi 
sungat älemine gelşiňizden başla
ýalyň?

Men 1955-nji ýylda Balkan we
laýatynyň öňki Gyzylarbat, häzirki 
Serdar şäherinde dünýä indim. Or
ta bilimi şäherimizdäki 26-njy orta 
mekdepde aldym. Men çagalykdan 
kakamdan dutarda saz çalmagy 
hem halk aýdymlaryny aýtmagy 
öwrendim. Men mekdepde ede
biýat, taryh sapaklaryna ýykgyn 
edýärdim. Çeper eserleri, romanla
ry, powestdir hekaýalary okamagy 
oňat görýärdim. 1966-njy ýylda, 
men entek oglanjykkam oba klubumyzda «Türkmen
film»-iň filmleri görkezilerdi. Şol filmlere menem to
maşa ederdim. Meniň esasy ünsümi çeken meşhur 
«Aýgytly ädim» filmi bolupdy. Şol filme her gezek 
tomaşa edenimde meniňem artist bolasym gelip, ki
noda keşp janlandyrmak höwesi döräpdi. 

1974-nji ýylda gazetde Aşgabada Moskwanyň 
A.W.Lunaçarskiý adyndaky teatr institutyndan türk
men oglan-gyzlaryndan artist bolmaga höwesek
leri okuwa almaga gelýändikleri baradaky bildirişi 
okadym. Şeýdip men bu institutyň aktýorlary taý
ýarlaýan bölümine konkurs esasynda okuwa kabul 
edildim. Meniň dutarda saz çalyp bilmegim, halk aý
dymlaryny labyzly aýtmagy başarýanlygym synag
dan geçmäge kömek berdi. Şeýle-de, meniň sungat 
älemine aralaşmagyma kakamyň täsiri uly boldy.

Begmyrat aga, söhbedimiziň şu ýerinde talyplyk 
ýyllaryňyzam ýatlaýsaňyz?

Institutda meniň bilen bir toparda Annamuhammet 
Gurbanow, Çary Berdiýew, Akja Suhanowa, Maral Dur
dyýewa ýaly soň hormatly atlara mynasyp bolan artist
ler hem tälim aldylar. Biziň toparymyza ussat mugal
lymlar S.P.Ostatskiý, D.S.Pawlow, şeýle-de professor 
J.Lazerew dagylar aktýor ussatlygyndan tälim berdiler.

Maňa institutda «Otello» tragediýasynda Rodigro
nyň dostunyň, W.Şukşiniň «Edenli adamlar» eserinde 
boksýor Kurnosyň, A.Koronyň «Çuňňur barlag» ese
rinde Moryýewiň keşbini janlandyrmak ynanyldy. 

Ýokary okuw mekdebini tamamlan ýaş artist hök
münde teatryň sahnasynda janlandyran keşpleriňizi 
hem ýatlaýsaňyz?

Men 1979-njy ýylda ýokary okuw mekdebini ta
mamlap, Lebabyň Seýitnazar Seýdi adyndaky sazly 
drama teatryna işe berkidildim. Ol teatryň sahnasyn
da ilkinji gezek maňa M.Gurbangylyjowyň pýesasy 
esasynda sahnalaşdyrylan «Kim sen» atly sahna oý
nunda Serdaryň keşbini janlandyrmak miýesser etdi. 
Şol teatrda işlän döwrüm maňa «Seýdi» spektaklynda 
Seýdiniň, «Japbaklarda» Japbagyň, «Jadygöý Je
nanda» Anaryň, «Şäher tomsunda» Namygyň, «Ýi
git başy gowgaly» spektaklynda Kertigiň, «Görogly» 
spektaklynda Öweziň, A.Agabaýewiň «18-dir ýaşla
rynda» Şanepesiň keşplerini janlandyrmak ynanyldy. 

Türkmenistanyň halk artisti Ata Alowow talyp
kam janlandyran keşplerime tomaşa edenden soň 
meni Mollanepes adyndaky Türkmen döwlet akade
miki drama teatryna işe almaly diýen netijä gelipdir. 
1985-nji ýylda mende paýtagtyň şol wagtky baýry 
teatrynda işlemek höwesi döräpdi. Işläp ýören teatry
myň şol wagtky ýolbaşçysy Abdylla Ýakubow muňa 
düýbünden garşy boldy, emma bu teatrda işlemek 
höwesim üstün çykdy. Teatryň şol wagtky ýolbaşçy
sy, Türkmenistanyň halk artisti Sona Myradowa bol
sa meni güler ýüz bilen işe kabul etdi.

Maňa baş teatryň sahnasynda ilkinji gezek «Har
mandäli» sahna oýnunda aşyk Keremiň keşbini jan
landyrmak, şondan soň «Sallahlarda» Bammakgaň, 
«Ýediň enesinde» Ýediniň, «Japbaklarda» Japbagyň, 
«Hüýrlukga-Hemrada» Hemranyň, «Çynar monifes
tinde» Bärilomidzäniň, «Galada» Garlynyň, «Hindi 
rowaýatynda» Müntezýetdiniň, «Nejep oglanda» El
went bagşynyň keşplerini janlandyryp, teatr muş
daklarynyň söýgüsine mynasyp bolmak nesip etdi. 

Men 1996-2005-nji ýyllar araly
gynda esasy işimiň daşyndan «Ser
paý» toparynda hem bagşy bolup işle
dim. Aýdym-saza bolan höwesim meni 
2007-nji ýylda Magtymguly adyndaky 
Milli sazly drama teatryna alyp geldi. Bu 
teatryň sahnasynda maňa «Harmandäli» 
spektaklynda Aşyk Aýdyň piriň, «Arşyn 
malalanda» Süleýmanyň, «Ykbal öwrüm
lerinde» Maksadyň, «Söýgi rowaýatynda» 
baş weziriň, «Etme oglan sen oýunda» Şal
ly aganyň, «Söýgi bizi halas ederde» Aşyr
baý balykçynyň, «Leýli we Mejnunda» Beni 
emiriň, «Toýumyza gel toýumyzada» Baýja 
ammarçynyň keşplerini döretmek nesip etdi. 
Men şu ýerde halypalarym, türkmen sahna
synyň ägirtleri Sona, Suraý Myradowalara, 
Ata Alowowa, Muhammet Çerkezowa, Abdyl
la Ýakubowa, Baba Annanowa, Aman Gur

bandurdyýewe, Fahriýa Alyýe
wa, Sabyr Ataýewa, Oguldurdy 
Mämmetgulyýewa, Annamyrat 
Myradowa, Nurmuhammet Keş
şikowa, Durdy Oraýewe minnet
darlygymy bildiresim gelýär.

Begmyrat aga, siziň ir döwür
ler dutarda ýerine ýetiren halk 
aýdymlaryňyzy muşdaklaryňyz 
häli-häzirlerem ýadyndan çyka
ranoklar. 

Hawa, men diňe bir sahna artis
ti bolmak bilen çäklenmän, eýsem, 
dutar çalmagy hem-de halk aýdym

laryny aýtmagy hem oňat görýän. «Üç gözel», «Suwa 
geledir», «Al Senem», «Gelin» ýaly ýerine ýetiren halk 
aýdymlarym diňleýjiler tarapyndan oňat garşy alyndy.

Begmyrat aga, siz halypa artist hökmünde häzirki 
ýaş artistlere nähili maslahatlary berýäňiz?

Ýaş artistlere köpräk çeper eserleri okamagy mas
lahat berýän. Sahnada keşp janlandyrmak ynany
landa şol keşbi özüňde özleşdirmegi başarmaly. Dö
redýän keşbiň bilen seniň häsiýetiň aýan bolmasa 
ol ynandyryjy bolmaýar. Sen şol keşbi içki dünýäňe 
ornaşdyrmaly, şoňa ynanmaly, şonda tomaşaça-
da täsiri ýetýär. Sungaty öwreniji beýik şahsyýetle
riň aýdyşy ýaly, özüňi teatrda söýmeli däl-de teatry 
özüňde söýmeli, artist haýsy kärdäki, häsiýetdäki 
keşbi janlandyrsa-da, şol döredýän keşbiniň gahry

manynyň üsti bilen şol aktýoryň öz gylyk-häsiýeti 
açylmalydyr. Ýaş artistler bilmeýän zatlaryny haly
pa artistlerden öwrenmeli. Çünki sungaty ömürboýy 
öwrenip gezmeli bolýar. Onuň aňyrsyna çykma ýok.

Begmyrat Gylyjow barada onuň halypasy, Türk
menistanyň halk artisti Ata Alowow şeýle diýipdir:

– Begmyradyň döredijiligi, tebigy zehini joş
gunly zähmet bilen utgaşýar. Ol entek talyp dö
würlerinde meniň ünsümi özüne çekdi. Onuň 
tolgundyryjy, labyzly sesi gulagymdan gitmedi. 
Begmyradyň sahnada döreden keşpleri, kämil 
ýetişen artistiň süňňünden çykan keşpler. Ony 
şol döreden keşpleri arkaly tomaşaçylar köpçü
ligi, teatr muşdaklary hem derrew ýadynda sak
laýarlar hem-de ony ýürekden söýýärler. Bir 
gezek halypa artistimiz Ata Durdyýew sahnany 
görkezip «Ynha meniň öýüm» diýeni meniň ýa
dymda. Beýle diýmäge elbetde, hukuk gazan
mak zerur. Begmyrat Gylyjowda şeýle hukuk 
hem, başarnyk hem bar.

Halypa artist Begmyrat Gylyjowyň türk
men teatr sungatyny ösdürmek üçin çeken 
döredijilikli zähmeti göz öňünde tutulyp oňa 
1996-njy ýylda «Türkmenistanyň at gazanan 
artisti» diýen hormatly at dakyldy. Şonuň 
ýaly-da ol «Watana bolan söýgüsi üçin» di
ýen medalyň hem eýesidir.

Begmyrat Gylyjow maşgalasy Ogulke
ýik gelneje bilen iki gyzy, bir ogly terbiýe
läp ýetişdirip, durmuş ýoluna ataryp, ata 
bolup ýör. Ol söhbedini jemlemek bilen, 
medeniýet, sungat, döredijilik işgärleri
niň zähmetine uly baha berýän hormatly 
Prezidentimize berk jan saglyk, uzak 
ömür, il-ýurt bähbitli alyp barýan tutum
ly işlerinde rowaçlyklary arzuw etdi. 

Bize bolsa halypa artist, Türkme
nistanyň at gazanan artisti Begmyrat 
Gylyjowa döredijilik äleminde mun
dan beýläk hem rowaçlyklary arzuw 
edäýmek galýar.

Söhbetdeş bolan
 Akmyrat Hojaberdiýew, 

Oguz han adyndaky 
«Türkmenfilm» birleşiginiň 

hünärmeni.

Türkmeniň ykbaly – dünýäň ykrary
Türkmen halky gadymy 
döwürlerden şu günlere gelip 
ýeten baý medeni mirasyna, 
halk döredijiligine, ruhy-ahlak 
gymmatlyklaryna aýratyn 
hormat-sarpa goýýan, öz 
medeniýeti we sungaty bilen dünýä 
gymmatlyklaryna uly goşant 
goşmagy başaran halkdyr. Merdana 
halkymyzyň dürli öwüşginlere baý 
medeniýeti, watançylyk duýgularyna 
eýlenen gadymy şadessanlary, 
aýdym-sazlary, halk döredijiligi, sungat 
derejesine ýetirilen milli senetleri 
umumadamzat gymmatlyklarynyň 
genji-hazynasyna öwrüldi. Şol 
naýbaşy gymmatlyklaryň biri hem 
milli baýlygymyz we halkymyzyň göz 
guwanjy bolan behişdi bedewlerimizdir. 

Taryhyny milletiň alys köklerinden 
alyp gaýdýan ahalteke bedewleri türk

men halkynyň milli buýsanjydyr we asyrla
ryň dowamynda kemala getiren gymmatlyk
larynyň naýbaşysydyr. Bu barada Arkadagly 
Serdarymyz «Gadymy türkmen topragynda 

pederlerimiz tarapyndan asyrlaryň dowamyn
da kemala getirilip, umumadamzat gymmatly
gyna öwrülen behişdi bedewlerimiz Ýer ýüzünde 
bar bolan tohum atlaryň arasynda dünýäniň iň 

naýbaşylarynyň biri hasaplanýar. Eýesine wepa
darlygy, owadanlygy we ýyndamlygy, çydamly

lygy bilen halkymyzyň göz guwanjyna, ýakyn syr
daşyna öwrülen behişdi bedewlerimiz il-günümiziň 
uçar ganatydyr, köňül buýsanjydyr» diýip belläp 

geçýär. Şoňa görä-de atçylygy we atçylyk sportuny 
ösdürmäge döwlet tarapyndan aýratyn üns berilýär. 

Şu jähetden hem Garaşsyzlyk ýyllary içinde ata-ba

balarymyzyň asylly däp-dessurlary täzeden dikeldilip, 
türkmen atşynaslygy täze belentliklere göterilýär. Yhlasly 
we döredijilikli zähmet çekýän, bedewe sarpaly garaýan 
türkmen atşynaslary ady dünýä dolan behişdi bedewle
rimiziň tohum arassalygyny gorap saklamak hem-de baş 
sanyny köpeltmek boýunça uly işleri alyp barýarlar. 

Berkarar döwletiň täze eýýamynyň Galkynyş döw
ründe türkmen halkynyň milli buýsanjyna, gözelligiň 
gaýtalanmajak nusgasyna öwrülen behişdi bedewle
rimiziň dünýädäki şan-şöhratyny has-da belende gö
termek Arkadagly Serdarymyzyň öňde goýýan baş 
maksatlarynyň biri bolup durýar. Mundan başga-da, 
döwletimiz tarapyndan türkmen bedewiniň baýramyny 

we onuň çäginde geçirilýän gözellik bäsleşiklerini ýoka
ry derejede geçirmek indi asylly däbe öwrüldi. Şol sanda 
baýramçylyk mynasybetli geçirilýän «Türkmen bedewi 
we dünýäniň seýisçilik sungaty» atly ylmy maslahatyň 
geçirilmegi, oňa daşary ýurtlardan belli alymlaryň, atşy
naslaryň we bilermenleriň gatnaşmagy müňýyllyklaryň 
dowamynda türkmen topragynda ösdürilip ýetişdirilýän 
bedewlerimiziň dünýäniň tohum atlarynyň arasynda iň 
naýbaşylarynyň biri hökmünde halkara jemgyýetçiligi 
tarapyndan ykrar edilmeginiň aýdyň subutnamasydyr.

Merdana türkmen halky durmuşynyň ähli döwürlerin
de bedew atlaryna aýratyn üns beripdir. Eýesine wepa
darlygy, ýyndamlygy bilen eýesiniň buýsanjyna, ýakyn 
dostuna öwrülen, halkymyzyň köňül zynaty, uçar gana

ty hasaplanýan behişdi bedewlerimize dürli çeşmelerde 
«suw aty», «ýel aty», «asman aty» ýaly atlar berlipdir. 

Galyberse-de, ynsan bilen bedewiň arasyndaky dost
luk we wepadarlyk gatnaşyklaryny özünde jemleýän bir
näçe nusgawy eserlerimiziň bolmagy hem ýöne ýerden 
däl. Merdana halkymyzyň gamyşgulak bedewlere ba
gyşlanan çuň many-mazmunly nakyllardyr atalar söz
leriniň köp sanlysy bar. Olardan «Irden tur-da, ataňy gör, 
ataňdan soň – atyňy», «Aty baryň ganaty bar», «Ýüwrük 
atda baha bolmaz», «At agynan ýerde toý bolar», «Batyr 
aty bilen batyr, at batyry bilen at», «Atdyr ýigidiň ganaty», 
«At ýaryşda, är söweşde», «At – ýigidiň ýoldaşy» ýaly en
çemesi türkmen halkynyň gadymy döwürlerden bäri be
dewe goýýan uly hormat-sarpasyndan nyşandyr. 

Dal bedewlerimiz döwürleriň synagyndan geçip, türk
men halkynyň durmuşynda aýrylmaz orun eýeledi, we
padar dostuna öwrüldi. Geçen asyryň meşhur seýsi Aba 
Annaýew hem türkmen halkynyň ýüreklerinde ebedilik 
ýaşaýar. Ussat seýsiň «Saňa at diýmerin, gardaş diýerin» 
diýip ösdürip ýetişdiren, kemala getiren dor bedewlerine 
tutuş Kesearkaçda taý tapylmandyr. Hatda onuň ýetişdi
ren atlary ozalky SSSR-iň çäginde hem meşhur bolupdyr. 
XX asyryň başlarynda Gazagystanyň Jambyl atçylyk za
wodyndan gelen atşynas hem Aba seýsiň ýetişdiren dor 
bedewini görüp, haýranlar içinde galýar. Mundan başga-
da, Aba Annaýewiň ahalteke bedewleriniň täze ugruny ke
mala getirmekde bitiren işleri aýdyň hakykat. Şol behişdi 
bedewleriň nesilleri bolsa Berkarar döwletiň täze eýýamy
nyň Galkynyşy döwrüniň at çapyşyklarynda we gözellik 
bäsleşiklerinde halkymyzyň göz guwanjyna öwrüldi.

Milli buýsanjymyz bolan bedewlerimizi ösdürip ýe
tişdirmekde merdana ata-babalarymyzdan miras galan 
gadymy seýisçilik ýoluny dowam etdirýän, türkmen be
dewleriniň şan-şöhratyny, at-abraýyny dünýä ýaýmak
da alyp barýan asylly işlerinde Arkadagly Serdarymyza 
uly üstünlikleri we rowaçlyklary arzuw edýäris.

Batyr ILAMANOW,
Türkmenistanyň Içeri işler ministrliginiň  
institutynyň hukuk fakultetiniň talyby.

Başlangyjy 1-nji sahypada.
Berkarar döwletiň täze eýýamynyň Galkyny

şy döwründe bilim ulgamynda özgertmeleriň ama
la aşyrylmagy häzirki döwrüň häsiýetli aýratyn
lygydyr. Bilim ulgamyna täze tehnologiýalaryň 
ornaşdyrylmagy Türkmenistanda bilim özgert
meleriniň üs-tünlikli bolmagynyň girewidir.

Bilimli, döwrüň ösen tehnologiýalaryndan 
oňat baş çykarýan ýaşlar biziň geljegimizdir. 
Sowatly ýaşlary taýýarlamakda umumy bilim 
berýän mekdepleriň mugallymlaryna uly jo
gapkärçilik düşýär. Mugallymlaryň okadýan 
sapaklarynda sanly bilimiň gazananlaryny 
giňden peýdalanmagy ýokary hilli bilimiň 
gazanylmagyny üpjün edýär. Elektron so
wallar, ýörite düzülen testler okuwçylaryň 
bilimini barlamaga, olaryň pikirleniş ukyp
laryny ösdürmäge ýardam berýär. Okuw 
sapagynyň dowamynda okuwçylara diň
ledilýän dürli görnüşli sesli audioýazgylar 
bolsa olaryň ukybynyň ösmegine getirýär.

Häzirki döwürde ýurdumyzyň geljegi 
bolan bagtyýar nesilleriň okap, bilim al
maklary barada uly tagallalar edilýär. Bu 
babatda durmuşa geçirilýän işler, döredil
ýän ajaýyp mümkinçilikler ýaş nesilleriň 
ýagty geljegini üpjün etmäge gönükdiri
lendir. Muny şu günler ýurdumyzda täze 
2022–2023-nji okuw ýylyna görülýän 
taýýarlyk işlerinde hem duýmak bolýar.

Paýtagtymyzda we welaýatlaryň 
etrapdyr şäherlerinde hereket edýän 
mekdep bazarlarynda döredilen ha
ryt bolçulygy gözüňi dokundyrýar. 
Bu asylly işlerde ýurdumyzyň tele
keçilerine aýratyn orun degişlidir. Şu 
günler mekdep bazarlarynda alyjy
lara hödürlenýän dürli görnüşli okuw 
esbaplary ýaş nesilleriň täze okuw 

ýylyna guramaçylykly başlamagyna itergi berýär. 
Bu söwdanyň gyzgalaňly pursatlaryny synlamak 
ýakymly. Dürli okuw esbaplary, şol sanda, galamlar, 
okuw torbalary, aýak-gaplar, oglanlar üçin ak köý
nekler, jalbarlar, gyzlar üçin hem ak öňlükler amat
lylygy, ýokary hilliligi bilen tapawutlanýar. Owadan 
keşdelenen tahýalary synlanyňda gözüň dokunýar.

Häzirki wagtda ýurdumyzyň ähli künjeklerinde tä
ze okuw ýylyny üstünlikli garşylamak ugrunda neti

jeli işler alnyp barylýar. Ak mekdepler çagalaryň neti
jeli bilim almagy üçin hemmetaraplaýyn taýýar edildi. 
Täze okuw ýylynda birinji synpa gadam basjak çaga
lar hasaba alnyp, olara bilim berjek başlangyç synp 
mugallymlary bellenildi. Bularyň ählisi ýaş nesliň 
döwrebap bilim almagynda, şeýle-de mugallymla
ryň döredijilikli zähmet çekmeginde aýratyn ähmiýe
te eýedir. Şolaryň hatarynda her ýylyň awgustynda 
geçirilýän pedagogik işgärleriň usuly-amaly okuwla
ry we maslahatlary-da ýaşlara bilim bermekde peda
goglaryň has kämilleşmegine itergi berýär.

Bilşimiz ýaly, bilim işgärleri hormatly Prezidentimiziň 
bilim ulgamyny ösdürmekde öňde goýýan wezipele
rinden ugur alyp, yhlasly zähmet çekýärler. Sapaklary 
döwrebap usulda guramaga aýratyn üns berýärler. Ne
tijeli sapak guramagyň öňdebaryjy usullaryny paýlaş
mak, şeýle-de pikir alyşmak maksady bilen pedagogik 

işgärleriň awgust maslahatlarynyň öň ýanynda etrap, 
şäher usuly-amaly okuwlary geçirilýär. Bu okuwlarda 
işine ökde pedagogik işgärler iş tejribelerini kärdeşle
ri bilen paýlaşýarlar. Onda mekdep müdirleri, olaryň 
orunbasarlary, ders mugallymlary, çagalar baglarynyň 
müdirleri, terbiýeçiler, çagalar edaralarynyň öňdebary
jy işgärleri çykyş edip, bilim bermegiň netijeli usullary 
barada pikir alyşýarlar. Şeýle-de, oňa gatnaşýanlar ýaş 
nesle bilim bermekde innowasion usullaryň ähmiýeti 
barada belläp, öz tejribelerini taýýarlan prezentasiýala
rynyň üsti bilen kärdeşlerine ýetirýärler.

Okuw maksatnamasyna täze dersleriň girizilme
gi bilen bir hatarda mekdepde okuwçylaryň gyzyk
lanmalaryna laýyklykda bilim berilýär. Ýaşlaryň orta 
mekdeplerde tehnologik ösüşden yza galmazlygy, 
döwrebap hünärleri ele almaklary, nazary bilimlerini 
kämilleşdirmekleri, amaly endiklerini ýokarlandyr
maklary, sanly tehnologiýalary özleşdirmekleri, täze 
ylmy taglymatlary, öňdebaryjy barlaglary we tehnolo
gik tejribeleri öwrenmekleri üçin döredilýän oňyn şert
ler olaryň geljekde kesp-kär saýlamak mümkinçilikle
rini giňeldýär. Munuň özi mekdep partasynda okuwça 
geljekki käri, hünäri seçip almaga hyzmat edýär. Bu 
guwandyryjy deliller häzirki eşretli zamanamyzda 
ýaşlar syýasatyna döwlet derejesinde örän jogapkär
çilikli we oýlanyşykly çemeleşilýändigini aňladýar.

Hormatly Prezidentimiz döwletimiziň ýaşlar sy
ýasatyny has-da kämilleşdirmek bilen ylymly-bi
limli, giň dünýägaraýyşly, durmuşda we jemgyýet
de öz ornuny dogry kesgitläp bilýän nesli kemala 
getirmekligi biziň her birimiziň öňümizde baş wezipe 
hökmünde kesgitleýär. Döwlet tarapyndan ýaşlara 
dahylly wezipeleri çözmäge oýlanyşykly we düýp
li çemeleşilmegi ýaşlaryň Watanymyza bolan buý
sanjyna buýsanç, guwanjyna guwanç goşýar.

Güneş BÄŞIMOWA, 
Ýagşygeldi Kakaýew adyndaky Halkara nebit we 

gaz uniwersitetiniň mugallymy.

Täze okuw ýylyna taýýarlyk görülýär

Ylym-bilim – ösüşleriň özeni
Başlangyjy 1-nji sahypada.
Häzirki zaman dünýäsiniň ösen ylmyn

dan, ylmy açyşlaryndan habarly zehinli ýaş
laryň, hünärmenleriň, inženerleriň, tehnolog
laryň we alymlaryň yhlasly zähmet çekmegi, 
täzeçe pikir-garaýyşlaryň gözleginde bolma
gy üçin ähli mümkinçilikler döredilýär.

Geçmişde hem türkmen halkymyz ylym
lylyk derejesi, gymmatly pikirlenmeleri bilen 
taryha şan beripdir. Ylymdan ýüki ýetik türk
menler öz düşünjesine, ukyp-başarnygyna 
daýanyp dünýä çykmagy başarypdyr. «Ylym 
– akylyň ýarysy», «Ylym akyldan dem alar», 
«Ylym almak – iňňe bilen guýy gazmak», 
«Ylym köp, ömür az, geregiňi al – daşa ýaz», 
«Ylym – yhlas», «Ylymsyz bir ýaşar, ylymly 
– müň» ýaly paýhasly atalar sözleridir na
kyllaryň many-mazmunyndan hem bu pikir 
ýöretmelerimiziň şeýledigi aýdyň duýulýar.

Gahryman Arkadagymyzyň tagallasy 
bilen ýurdumyzda işlenilip düzülen ýaş
lar barada ýörite döwlet syýasaty ýaşla
ryň döwrebap bilimli bolup ýetişmekle
rine, dünýä ylmynyň we tehnikasynyň 
gazananlarynyň genji-hazynasyna myna
syp goşant goşmaklaryna ýardam berýär.

Ýurdumyzda Gahryman Arkadagymyzyň 
asylly başlangyçlary esasynda «Türkme
nistanda ýaşlar barada döwlet syýasatynyň 
2021–2025-nji ýyllar üçin Döwlet maksat
namasynyň» kabul edilmegi hem-de onuň 
esasyny düzýän maksatnamalaryň durmuşa 
ornaşdyrylmagy türkmen ýaşlarynyň ösüş 
ýollaryny rowaçlykly menzillere ýetirýär.

«Ýaşlar barada döwlet syýasaty hakynda» 
Türkmenistanyň Kanunyna täzeden seredilip, 
döwre görä kämilleşdirilmegi ýaşlar barada döw

let syýasatyny üstünlikli amala aşyrmakda wajyp 
ähmiýete eýedir. Bu hukuk resminamasynda ýaş
laryň bilim we döredijilik ukyplaryny doly durmuşa 
geçirmekleri, ýurdumyzy mundan beýläk-de ös
dürmek boýunça göz öňünde tutulan giň möçberli 
meýilnamalaryň ýerine ýetirilmegine işjeň gatnaş
maklary üçin oňaýly şertler üpjün edilýär.

Ýaş nesillerde ruhy-ahlak gymmatlyklary
myza bolan söýgini kemala getirmek, olary wa

tançylyk, ynsanperwerlik we zähmetsöýerlik 
ruhunda terbiýelemek babatda ähmiýetli işler 
durmuşa geçirilýär. Gahryman Arkadagymyzyň 
«Ömrümiň manysy» atly kitabynda belleýşi ýa
ly, biziň döwrümiz ylmyň hem bilimiň döwri. Bu 
gün uly kärhanalardan, zawoddyr fabriklerden 
başlap, ekerançylyga, maldarçylyga çenli hä
zirki döwrüň ylym-bilimi aralaşýar, zamananyň 
dürli tehnologik oýlap tapyşlary, enjamlary we 
tehnikalary, sanly ulgamyň mümkinçilikleri giň
den ornaşdyrylýar. Olaryň barha kämilleşýändi
gini hem göz öňünde tutsaň, olardan baş çykar
mak, olary netijeli, dogry we ýerlikli ulanmagy 
başarmak üçin özüni dyngysyz ösdürýän, dünýä 
dillerinden baş çykarýan ylymly-bilimli nesilleriň 
halk üçin, ýurt üçin nähili zerurdygy düşnüklidir.

 Ata-babalarymyz nesil terbiýesini he
mişe üns merkezinde saklapdyr. Bu nus
galyk ýörelge häzirki döwründe hem do
wam etdirilýär. Hormatly Prezidentimiziň 
baş taglymaty, ozaly bilen, ýaşlary ahlak 
taýdan arassa, ruhubelent, ylymly-bilimli 
bolmaga çagyrýar. Sebäbi ylym-bilim ähli 
ösüşleriň we özgertmeleriň özenini düzýär. 

Kämil ylym-bilim islendik jemgyýetiň 
ösüşiniň özenidir. Berkarar döwletiň täze 
eýýamynyň Galkynyşy döwründe ýurdu
myzyň bilim ulgamy döwrüň talabyna la
ýyklykda özgerýär. Ýurdumyzda bilim ul
gamyny dünýä ülňülerine laýyk ösdürmek, 
giň gözýetimli, döwrüň ösen tehnologiýala
ryna höwesli, innowasiýalardan baş çykar
ýan zehinli ýaşlary kemala getirmek hem-
de watansöýüji, milli ýörelgelerimize sarpa 
goýýan arassa ahlakly nesli terbiýelemek 
üçin giň mümkinçilikler döredildi. Ýurdumy
zyň bilim edaralarynda okatmagyň öňde
baryjy usullaryny giňden peýdalanmagyň 
esasynda kämil hünärmenleri taýýarlamak, 
talyp hem-de okuwçy ýaşlaryň zehinlerini 
ösdürmek, olarda hünär ussatlygyny ke
mala getirmek üçin ähli tagallalar edilýär. 
Ýaşlaryň bilim-terbiýe almaklary, kämil 
hünärmenler bolup ýetişmekleri üçin ähli 
şertleri döredýän hormatly Prezidentimiziň 
döwletli tutumlary rowaç bolsun.

Maral ANNAŞOWA, 
Ýagşygeldi Kakaýew adyndaky Halkara 

nebit we gaz uniwersitetiniň uly mugallymy.
Aýnabat IŞANGULYÝEWA, 

Ýagşygeldi Kakaýew adyndaky Halkara nebit 
we gaz uniwersitetiniň mugallym-öwrenijisi.

Bill Geýts sylaglandy. «Microsoft»-yň 
esaslandyryjysy Bill Geýts birinji derejeli «Dog
ýan Gün» ordeni bilen sylaglandy. 
Bu orden Ýaponiýanyň daşary iş
ler ministri Ýosimasa Haýasiniň 
Tokioda geçiren ýygnagynda 
gowşuryldy. 1875-nji ýylda esaslandyrylan 
ordeniň 8 derejesi bar.  

Aýdymçynyň şahsy zatlary satylýar. 
Amerikan aýdymçysy Elwis 
Presliniň (1935-1977) ýüzük, 
goşar sagady ýaly 200-e golaý 
şahsy zatlary auksiona çykaryl
ýar. Ýygyndydaky zatlary Elwisiň 
öňki aýaly Prissilla hödürledi. Artefaktlar, tak
mynan, 50 ýyllap gizlin saklanypdyr. Auksion 
27-nji awgustda Los-Anjelesde geçiriler.

Syýahatçylyk pudagy girdejisini artdyrdy. 
Gruziýanyň syýahatçylyk pudagy
nyň girdejileri geçen iýul aýynda pan
demiýadan öňki 2019-njy ýyldaky 
rekord görkezijilerden 20 göterim art
dy we 476 million dollara deň boldy. Bu barada ýur
duň Premýer-ministri Irakliý Garibaşwili mälim etdi.

Kömrüň eksportuny artdyrýar. Mongoliýa 
şu ýylyň ýanwar-iýul aýlarynda 
Hytaýa 11 million tonna kömür 
eksport etdi. Bu barada ýurduň 
esasy gümrük bölüminiň wekilleri 
mälim etdi. Resmi beýanata görä, bu görkeziji 
2021-nji ýylyň degişli döwri bilen deňeşdirilende 
700 müň tonna köpelipdir.

«Xiaomi»-niň täze roboty. «Xiaomi» kom
paniýasy täze «CyberOne» roboty bilen 
tanyşdyrdy. Onuň boýy 177 santimetr, 
agramy 52 kilogram. Robot öýde dogry 
ugur tapyp, buýrulan zatlary getirip 
berýär. Ol adam emosiýalarynyň 45-si
ni, tebigatdaky sesleriň 85 görnüşini ta
naýar, selfi düşmegi başarýar.

Saçyny 33 metr ösdürdi. Amerikaly Aşa 
Mandela saçyny 33 metre çenli 
ösdürdi. Ýurduň Florida ştatyndan 
bolan 60 ýaşly Aşa Mandela 
2009-njy ýylda dünýäniň iň uzyn 
saçly zenany hökmünde Ginnesiň rekordlar kita
byna giripdi. Şol wagt onuň saçynyň uzynlygy 6 
metre ýetýärdi, golaýda bolsa ol özüniň bu rekor
dyny täzeländigini yglan etdi.

700 robot görkezildi. Pekinde geçen robot 
tehnikasyna bagyşlanan Bütindün
ýä maslahatynda hytaý dilinde 
gepleýän robot-Eýnşteýn, kiber
panda we ummanyň ýüzündäki zi
billeri ýygnamak üçin enjam görkezildi. Bu masla
hata dünýäniň 15 ýurdunyň işläp düzüjileri dürli 
robotlaryň 700-den gowragyny getirdiler.

Gadymy oba tapyldy. Eýran we fransuz ar
heologlary Eýranyň çäginden iň ga
dymy adamlaryň ýaşan obasynyň 
galyndylaryny tapdylar. Tapyndylar 
ýurduň Gazwin ülkesiniň Awaj diýen 
ýerindäki Galeýe-kord gowagynda ýüze çykaryldy. 
Barlaglaryň netijesinde, mundan 400 müň ýyl töwe
regi öň adamlaryň gowakda ýaşandygy belli boldy.

Plastik bezegler gadagan ediler. Nepalyň 
hökümeti daşky gurşawy hapala
ýan plastik bezegleri ulanmaga 
çäklendirme girizmek barada karar 
kabul etdi. Şeýlelikde, plastikden 
ýasalan önümlerdir emeli gülleri, bezeg çyralaryny 
ýurda getirmegi, öndürmegi, saklamagy we satma
gy gadagan edýän kanun güýje girdi.

Kilimanjaroda internet bolar. Öňümizdäki 
oktýabr aýynda belentligi 5895 metr bolan Kili
manjaro dagynyň çürbaşynda ýokary tizlikli inter
net ýola goýlar. Mundan öň «Tanzania Telecommu
nications Limited» kompaniýasy dagyň 3720 metr 
belentliginde internet ulgamyny işe girizipdi.

Dünýä habarlary

gysga setirlerde

1768-nji ýylyň 26-njy awgustynda 
«Endeavor» (Synag) atly gämi Angliýanyň 
port şäheri Plimutdan ýola çykdy. Tejribeli 
deňiz syýahatçysy Jeýms Kuk üçin bu dün
ýäniň daş-töweregine ilkinji ekspedisiýa 
boldy. Admirallygyň Jeýms Kuk üçin kesgit
län esasy we resmi maksady Weneranyň 
Günüň halkasyndan geçişini synlamakdy.

– Gündogar ykdysady forumy­
nyň dowamynda täze ykdysady 

we maliýe modelleri, logistik zynjyrla­
ry we ykdysadyýetiň dürli pudaklary­
nyň geljegi ara alnyp maslahatlaşylar 
– diýip, Russiýa Federasiýasynyň Pre­
zidentiniň geňeşçisi, forumyň gurama­
çylyk komitetiniň ýerine ýetiriji sekre­
tary Anton Kobýakow aýtdy.

WEF 5-8-nji sentýabr aralygynda 
Wladiwostok şäherinde Uzak Gündo­
gar federal uniwersitetiniň şäherçesin­
de geçiriler. Forumyň iş meýilnamasy 
çäräniň web sahypasynda ýerleşdirildi.

– Gündogar ykdysady forumy­
nyň iş meýilnamasy dünýäniň yk­
dysady arenasyndaky üýtgeşmeler 
göz öňünde tutulyp taýýarlandy. Bu 
ýyl täze ykdysady we maliýe mo­
dellerine, logistik zynjyrlaryna we 

ykdysadyýetiň dürli pudaklarynyň 
geljegine has köp üns berler – diýip, 
Kobýakow belledi.

Russiýa Federasiýasynyň wise-
premýeri, Uzak Gündogar federal 
sebitdäki Prezidentiň doly ygtyýarly 

wekili Ýuriý Trutnewiň belleýşi ýaly, 
«WEF Russiýanyň Uzak Gündogary­
ny ösdürmegiň esasy gurallarynyň 
birine öwrüldi».

– Russiýa üçin hem, Aziýa-Ýuwaş 
umman sebitiniň ýurtlary üçin hem 
möhüm ähmiýete eýe bolan kararlar 

her ýyl forumyň meýdançasynda ka­
bul edilýär, täze ösüş gurallary işlenip 
düzülýär we möhüm maýa goýum 
şertnamalary baglaşylýar. VII Gündo­
gar ykdysady forumynyň Uzak Gün­
dogar sebitleriniň ösüş taryhynda aý­
dyň sahypa boljakdygyna we olaryň 
hemmetaraplaýyn ösmegine goşant 
goşjakdygyna ynanýaryn – diýip, 
Trutnew sözüniň üstüne goşdy.

Forumyň iş meýilnamasyndaky ses­
siýalar alty tematiki bölege bölünip, fo­
rumyň maksatnamasynyň esasy bölegi 
umumy mejlis bolar. Ykdysady foruma 
40 ýurduň wekiliýetiniň gatnaşmagy­
na garaşylýar. Forum, esasan, Russiýa­
nyň Uzak Gündogar sebitlerine daşary 
ýurt maýa goýumlaryny höweslendir­
mek we Aziýa-Ýuwaş umman sebitin­
de ykdysady hyzmatdaşlygy ösdürmek 
maksady bilen guralýar.

Geosyýasy we ykdysady ýagdaý
lara garamazdan, adamlar syýahat 
etmekden ýüz öwürmeýärler. Bü

tindünýä Syýahatçylyk Guramasy (UNWTO) 
pandemiýa bilen baglanyşykly çäklendirmeler 
ýatyrylandan soň, syýahatçylyk pudagynyň 
ep-esli dikeldilendigini habar berdi. 2022-nji 
ýylyň ilkinji bäş aýynda 250 million syýahatçy 
halkara serhetlerinden geçipdir. Geçen ýyl bu 
döwürde diňe 77 million adamyň daşary ýurt
lara syýahat edendigi habar berilýär.

UNWTO-nyň hasabatynda pudagyň kem-
kemden dikelip, pandemiýadan öňki dereje
lere gaýdyp gelýändigi bellenilýär. Şu ýylyň 
ilkinji bäş aýynda dünýäniň ähli sebitlerine 
diýen ýaly syýahat edýän halkara syýahat
çylaryň sany düýpgöter artdy.

– Syýahatçylygyň dikeldilmegi dünýäniň 
köp ýerlerinde artýar we öz ýolunda ýüze 
çykýan kynçylyklary ýeňip geçýär – diýip, 
UNWTO-nyň Baş sekretary Zurab Pololikaş
wili aýtdy. Şeýle-de bolsa, ol ykdysady we 

geosyýasy meseleleriň 2022-nji ýylyň galan 
aýlarynda syýahatçylygyň ösüşine täsir ýe
tirjekdigini belledi. 

Syýahatçylygy dikeltmekde
Ýewropa we Amerika öňde barýar

Ýewropa 2021-nji ýylyň ilkinji bäş aýy
na garanyňda, halkara syýahatçylaryny dört 
esse köp kabul etdi. Muňa sebitleýin güýçli 
isleg we köp ýurtlarda syýahat çäklendirme
leriniň ýatyrylmagy sebäp boldy. Demirga
zyk we Günorta Amerikada syýahatçylaryň 

sany geçen ýylyň degişli döwri bilen deňeş
dirilende iki esse artdy. Şeýle-de bolsa, bu 
dikeldişiň depgini 2021-nji ýyldaky gowşak 

netijeler bilen baglanyşykly. Umuman aýda
nyňda, iki sebitde-de syýahatçylaryň gelme
gi, degişlilikde, 2019-njy ýyldakydan 36 we 
40 göterim pes.

Käbir syýahatçylyk ugurlary, hususan-da 
ABŞ-nyň Wirgin adalary, Sen-Marten, Moldo
wa Respublikasy, Albaniýa, Gonduras we Pu
erto-Riko 2019-njy ýyldaky derejesinden hem 

geçip gitdi. Bu pandemiýa döwründe iň köp 
zyýan çeken pudaklaryň arasynda syýahatçy
lygyň kem-kemden dikelýändigini görkezýär.

Syýahatçylyga çykdajylar we
kabul edýän ýurduň girdejileri

Syýahatçylyga çykdajylar hem ýokar
lanýar. Fransiýaly, germaniýaly, italiýaly we 
amerikaly syýahatçylar pandemiýadan öň 
halkara syýahatda 70 göterim çykdajy eden 
bolsalar, indi çykdajylary 85 göterime çenli 
artdy. Hindistanly, saud arabystanyly we ka
tarly syýahatçylaryň çykdajylary 2019-njy 
ýyldaky derejesinden geçdi.

Halkara syýahatçylygyndan gelýän girdeji
ler babatda Moldowa Respublikasy, Serbiýa, 
Seýşel adalary, Rumyniýa, Demirgazyk Ma
kedoniýa, Sent-Lusiýa, Bosniýa we Gerse
gowina, Albaniýa, Pakistan, Sudan, Türkiýe, 
Bangladeş, Salwador, Meksika, Horwatiýa 
we Portugaliýa ýaly ýurtlar eýýäm pandemi
ýadan öňki derejä doly ýetip başardylar.

Gündogar ykdysady forumyna 
taýýarlyk görülýär

Sy­ýa­hat­çy­ly­gy di­kelt­mek­de öň­de­li­gi eýe­le­ýär

Russiýanyň Prezidenti Wla
dimir Putin noýabr aýynda 
Indoneziýanyň Bali ada

synda geçirilmegi meýilleşdirilýän 
uly sammite gatnaşar. Bu barada 
Indoneziýanyň Prezidenti Joko Wi
dodo habar berdi. Iki döwletiň ýol
başçylary 18-nji awgustda telefon 
arkaly geçirilen gepleşikleriň bar
şynda azyk howpsuzlygy, üstümiz
däki ýylyň 15-16-njy noýabrynda 
Bali adasynda geçiriljek G20 sammi
tine görülýän taýýarlyk barada pikir 
alyşdylar. Indoneziýanyň lideri Rus
siýanyň Prezidenti Wladimir Putin 
bilen geçirilen söhbetdeşlikden soň, 
Russiýanyň Baştutanynyň sammite 

gatnaşmak niýe

tiniň bardygyny aýtdy. Rus lideriniň 
administrasiýasy bu sapar baradaky 
kararyň G20 sammiti başlamazdan 

ozal kabul ediljekdigini tassyklapdy.
G20 ýurtlarynyň döwlet Baştu

tanlarynyň 17-nji sammiti Malaý 

arhipelagyndaky Bali adasynda 
ýüzbe-ýüz ýagdaýda geçiriler. «Ja
karta sammite gatnaşyjy ýurtlar
dan we halkara guramalaryndan 
bu syýasy çärä müňlerçe wekilleriň 
gelmegine  garaşýar» diýlip, daşa
ry işler ministrliginiň beýanatynda 
bellenildi. Bu sammitiň Germani
ýanyň täze Kansleri Olaf Şols üçin 
ilkinji boljakdygy habar berilýär.

«Uly ýigrimiligiň» düzümine 
Awstraliýa, Argentina, Braziliýa, 
Beýik Britaniýa, Germaniýa, Hin
distan, Indoneziýa, Italiýa, Kana
da, Hytaý, Meksika, Russiýa, Saud 
Arabystany, ABŞ, Türkiýe, Fransi
ýa, Koreýa Respub

likasy, Günorta Afrika Respublika
sy, Ýaponiýa we Ýewropa Bileleşigi 
ýaly ykdysadyýeti has ösen we ös
ýän ýurtlar girýär.

G20 topary dünýäniň jemi içer
ki önüminiň 85 göterimini, dünýä 
söwdasynyň 75 göterimini, şeýle 
hem dünýä ilatynyň üçden iki böle
gini emele getirýär. 1999-njy ýylda 
esaslandyrylan bu halkara gurama
synyň maslahatynda, esasan, hal
kara maliýe ulgamyndaky hyzmat
daşlygyň möhüm meseleleri ara 
alnyp maslahatlaşylýar.

G20 sammitine gatnaşar

Beýik Britaniýanyň Konserwa­
tiw partiýasynyň agzalarynyň 

61%-den gowragy täze Premýer-mi­
nistr saýlananda daşary işler ministri 
Liz Trassa ses bermekçidigini mälim 
etdiler. Bu maglumatlar Marke­
ting barlaglary we seljeriş agentli­
gi «Opinium» tarapyndan geçirilen 
barlaglaryň netijesinde belli boldy.

Pikir soralyşyklara görä, konser­
watiwleriň 61%-i Trass, 39%-i bol­
sa, öňki maliýe ministri Rişi Sunak 
üçin ses bermekçi. Pikir soralyşyga 
konserwatiw partiýanyň 570 agza­
sy gatnaşdy. Iýul aýynyň ahyrynda 
konserwatiw partiýanyň parlament 
agzalary tarapyndan geçirilen ses 

berişligiň bäşinji tapgyry, ýurduň 
Premýer-ministri hem boljak parti­
ýanyň liderini saýlamak maksady bi­

len geçirildi. Onuň netijelerine görä, 
saýlaw bäsleşiginiň ahyrky tapgyry­
na iki dalaşgär – daşary işler ministri 
Liz Trass hem-de öňki maliýe minist­
ri Rişi Sunak çykmagy başardy.

Iň soňky tapgyrda iki dalaşgärden 
biri partiýanyň 200 müň töweregi ag­
zasy tarapyndan saýlanar. Ses bermek 
poçta arkaly geçiriler. 5-nji sentýabrda, 
parlamentiň agzalary tomusky dynç al­
şyndan soň işlerine başlanda netijele­
riň yglan edilmegine garaşylýar.

Parlamentiň 11 agzasy konserwa­
torlaryň lideri we Beýik Britaniýanyň 
Premýer-ministri wezipesine dalaş­
gärlik etseler-de, olaryň dokuzysy 
öňki tapgyrlarda yza galdylar. 2019-
njy ýylda Tereza Meýiň ornuna gelen 
Boris Jonson 7-nji iýulda Premýer-
ministr we Beýik Britaniýanyň kon­
serwatiw partiýasynyň lideri wezipe­
sinden çekilýändigini mälim edipdi.

Trass goldaw tapýar

Şu ýylyň 3-4-nji oktýabrynda 
ilkinji Bütinrussiýa deňiz gu­

rultaýy, sebit häkimiýetleriniň we 
işewür toparlarynyň goldawy bilen 
Moskwada guralar. Çäräniň esasy 
maksady, maslahatyň dowamynda 
täze makroykdysady şertlerde deňiz 
pudagynyň netijeli ösmegi üçin bi­
lelikdäki çözgütleri işläp düzmekdir.

Gämi gurluşygynda importuň or­
nuny tutmagyň geljekki ugurlary, 
pudaga döwletiň goldaw çäreleri, 
Aziýa-Ýuwaş umman ýurtlary bilen 

halkara hyzmatdaşlygyny ösdürmek, 
deňiz flotyny täzelemek boýunça me­

ýilnamalar, deňiz gatnawy üçin täze 
logistik meýilnamalaryň seljerişi gün 
tertibiniň esasy ugurlary bolar. 

Gurultaý Birleşen gämi gurluşyk 
korporasiýasynyň 15 ýyllygy we Demir­
gazyk deňiz ýolunyň 90 ýyllygy myna­
sybetli geçirilýär. Gurultaýyň işine Rus­
siýanyň 50 sebitinden we dünýäniň 
10 ýurdundan 1500-den gowrak wekil 
gatnaşar. Kongresi guraýjylaryň sözle­
rine görä, oňa Türkmenistandan, Hy­
taýdan, Türkiýeden, Eýrandan, Hindis­
tandan, Wýetnamdan, Filippinlerden, 
Mýanmadan, BAE-den, Müsürden, La­
tyn Amerikasyndan we Gazagystandan 
wekilleriň gatnaşmagyna garaşylýar.

Ilkinji Bü­tinrus­si­ýa de­ňiz gu­rul­ta­ýy
Italiýanyň öňki Premýer-
ministri Silwio Berlusko

ni 25-nji sentýabrda geçiriljek 
saýlawlarda parlamentiň ýo
karky palatasyna (Senata) dalaş 
etmekçidigini habar berdi. 85 
ýaşly syýasatçy žurnalistler bi
len geçiren söhbetdeşliginde: – 
Senata dalaşgärligimi hödürle
mekçi, netijede, «Öňe, Italiýa!» 
partiýasynyň agzalarynyň we 
beýlekileriň tutanýerli haýyşla
ryndan soň hemmäni kanagat
landyrmagy maksat edindim 
– diýip, belledi.

Berluskoni, «Liga» we «Ita
liýanyň doganlary» bilen bile
likde merkezi sagçy koalisiýanyň 
bir bölegi bolan «Öňe, Italiýa!» 
partiýasynyň hemişelik lideri bo
lup durýar. Bilermenler bu koali
siýanyň pikir soralyşyk geçirilen 

halatynda öňdeligi eýelejekdigi
ne ynanýarlar. 21-nji iýulda Ita
liýanyň Premýer-ministri Mario 

Dragi öz hökümetini goldaýan 
uly bileleşigiň öz işini bes eden
den soň, işinden çekildi. Prezi
dent Serjo Mattarella parlamenti 
ýatyrdy we 25-nji sentýabrda 
nobatdan daşary saýlawlary ge
çirmäge çagyrdy. Synçylaryň kö
püsi Berluskoniniň mundan öň 

hökümetde bolup geçen aýgytly 
pursatlarda uly işleri bitirendigini 
belleýärler. Ýewropa parlamenti
niň wekili bolan Silwio Berluskoni 
2013-nji ýylda Senatdan çykyp
dy. «Öňe, Italiýa!» partiýasynyň 
esaslandyryjysy 1994-1995, 2001-
2005, 2005-2006, 2008-2011-nji 
ýyllarda dört gezek Premýer-mi
nistr bolup işledi. Bu Italiýanyň 
syýasaty üçin rekorddyr.

Merkezi sagçy koalisiýanyň 
içinde bir düzgün döredilip, 
Premýer-ministriň dalaşgärligi 
iň köp ses alan partiýa tarapyn
dan hödürlenýär. Häzir «Italiýa
nyň doganlary» partiýasynyň 
ýurtda uly abraýa eýedigi belle
nip, onuň lideri Jorja Meloniniň 
Italiýa hökümetine ýolbaşçylyk 
etjek ilkinji zenan bolup biljek
digi çaklanylýar.

Saýlawlarda
Senata dalaş eder

18-nji awgustda Braziliýada 
Prezident saýlawlaryna kam

paniýa başlandy. Döwlet Baştutany 
wezipesi üçin 11 dalaşgär bäsleşer. 
Häzire çenli Liberal partiýanyň dalaş
gäri, häzirki Prezident Žaýir Bolsona
ru, Işçiler partiýasynyň dalaşgäri, öňki 
Prezident Luiz Inasiu Lula da Silwa we 
Demokratik zähmet partiýasynyň da
laşgäri, öňki maliýe ministri Siru Go
mez ýaly 12 dalaşgär hasaba alyndy.

Braziliýanyň konsalting agent
liginiň geçiren saýlawdan öňki pi

kir soralyşygynda L.I.Lula da Silwa 
44% goldaw bilen öňde barýar. Şol 

bir wagtyň özünde, Žaýir Bolsonaru 
32 göterim goldaw bilen ikinji orny 
eýeledi. Braziliýanyň Saýlaw kazy
ýeti tarapyndan yglan edilen tertibe 

laýyklykda, prezidentlige dalaşgärler 
16-njy awgustdan köpçülikleýin ha
bar beriş serişdelerinde saýlaw kam
paniýalaryny geçirip başladylar.

Şu ýyl Braziliýada geçiriljek Pre
zident saýlawlarynyň birinji tapgy
ry 2-nji oktýabrda geçiriler. Hiç bir 
dalaşgär sesleriň ýaryndan gowra
gyny gazanmasa, iň köp ses alan 
iki dalaşgär soňky ýeňijini kesgit
lemek üçin ikinji tapgyra çykar. Ses 
berişligiň ikinji tapgyry 30-njy okt
ýabrda meýilleşdirilýär.

Bra­zi­li­ýa­da saý­law kam­pa­ni­ýa­sy baş­la­dy

Zyňyndylary hasaplaýan ulgam
Hytaý uglerod zyňyndylaryny hasaplaýan 
ulgamyň döredilmegini çaltlandyrmak bo­

ýunça meýilnamasyny yglan etdi. Milli ösüş we 
özgertmeler boýunça döwlet komissiýasy, Döwlet 
statistika müdirligi we HHR-iň Ekologiýa we daşky 
gurşaw ministrligi tarapyndan yg­
lan edilen meýilnama laýyklykda, 
2023-nji ýyla çenli ýurtda ygtyýar­
ly edaralaryň arasynda jogapkär­
çilikleriň we borçlaryň anyk bö­
lünmegi bilen we olaryň arasynda 
bilelikdäki yzygiderli hereket bilen häsiýetlenýän 
pudagara utgaşdyryş mehanizmi dörediler. Şeýle-
de, uglerod zyňyndylaryny hasaplamak üçin bitewi 
we standartlaşdyrylan ulgam hem dörediler.

Meýilnamada 2025-nji ýyla çenli uglerod zy­
ňyndylaryny hasaplamak we degişli maglumatlar 
statistikasynyň hilini ýokar­

landyrmak maksady bilen, bu ulgamyň kömürturşy 
gazynyň zyňyndylarynyň öňüni almak we uglero­
dyň bitaraplygynyň iň ýokary derejesini gazanmak 
ugrundaky tagallalaryna hemmetaraplaýyn, ylmy 
esasly we ygtybarly goldaw bermek üçin optimal­

laşdyrylmalydygy aýdylýar.
Şeýle hem onda uglerod zyňyn­

dylarynyň faktorlaryny klassifika­
siýa etmek, ösen tehnologiýalary 
ulanmak, usulyýetleri öwrenmek 
we goldaw syýasatlaryny güýçlen­

dirmek ugurlaryndaky çäreler beýan edilýär. Hytaý 
2030-njy ýyla çenli kömürturşy gazynyň artmagy­
nyň öňüni almagy we 2060-njy ýyla çenli uglerodyň 
bitaraplygyny gazanmagy mak­
sat edinýär.

Haýwanat dünýäsiniň özboluşly gurluşy bolup, 
ondaky janly-jandarlar birnäçe maşgalalara bölün
ýär. Şolaryň biri hem pişikler maşgalasydyr. Pişikler 
maşgalasyndan adaty öý pişigini, ýolbarsy, gapla
ňy, barsy, garagulagy, alajagaplaňy, geçigaplaňy, 
ýabany pişigi... mysal getirmek bolar. Bu ýyrtyjylar 
aw awlaýşy hem-de ýaşaýyş şerti bilen biri-birinden 
tapawutlanýarlar. Pişikler maşgalasynyň çölde ýa
şaýan, suwsuzlyga çydamlylygy bilen tapawutlan
ýan görnüşiniň biri hem gum pişigidir.

Aýratynlygy  
Gum pişigi suw çeşmelerinden uzakda – çölde ýa­

şaýan ýabany pişikleriň kiçiräk görnüşidir. Ol açyk çal, 
çägesöw reňkde bolup, käbiriniň garamtyl zolaklary 
hem bar. Göwresiniň uzynlygy bary-ýogy 50 san­
timetr töweregidir. Onuň kiçijik gulagy bolup, hininiň 
içinde arkaýyn hereket etmäge kömek edýär. Gum pi­
şiginiň eşidiş duýgurlygy öý pişigiňkiden 8 desibel ulu­
dyr. Ol, adatça, gündiz hininde dynç alyp, gijelerine aw 
edýär. Gum pişigi ownuk gemrijileri, oňurgasyz jandar­
lary, towşanlary, zäherli ýylanlary we gijesine uçýan 
guşlary awlamak üçin ortaça 5,4 kilometr ýol geçýär.

Merkezi Aziýada duş gelýän gum pişiginiň öň 
aýagyndaky dyrnaklary gysgadan gaty ýiti, yzky 
aýagyndaky dyrnaklar bolsa ownuk bolýar. Pen­
jeleriniň aşaky böleginiň galyň sütükli örtük bilen 
gurşalmagy gyzgyn çägäniň üstünde arkaýyn he­

reket etmegine kömek edýär. Şeýle aýratynlyk, 
gum pişiginiň aýak yzyny tanamagy we yzarla­
magy kynlaşdyrýar.

Öwrenilişi
Ylma mälim bolan ilkinji gum pişigi Alžiriň Saha­

rasyndan tapylyp, 1858-nji ýylda bu barada habar 
berilýär. Şu güne çenli Marokkoda, Alžirde, Nigeri­
ýada, Çadda, Müsürde, Arap ýarym adasynda we 
Ýakyn Gündogaryň birnäçe ýurtlarynda gum pişigi 
hasaba alyndy. Merkezi Aziýada 1925-nji ýylda Ga­
ragum sährasynda ilkinji gezek gum pişiginiň bar­
dygyny görýärler. 1960-njy ýyllaryň ahyryna çenli 
gum pişigi Üstýurt düzlügine, Köpetdaga, Amyderýa 
we Syrderýa aralygyna (Gyzylgum), Garaguma ýaý­
rap başlaýar. Ilat sanynyň köpelmegi hem-de tebigy 
şertleriň üýtgemegi nazara alnyp, gum pişigi Tebiga­
ty we tebigy baýlyklary goramak boýunça halkara 
bileleşik (IUCN) tarapyndan hasaba alynýar.

Galam barada gyzykly maglumatlar:

XIX asyryň ahyrlarynda ABŞ-da her gün 240 müňden gowrak galam ulanylypdyr.
Gyzyl kedr galam öndürmek üçin oňaýly agaç bolup, ýakymly ysy we ýarylmaýandygy 

bilen tapawutlanýar. Galam öndürmekde alder, pulai, jelutong ýaly agaçlar hem ulanylýar. 
Kosmosa ilkinji çykan kosmonawt Ýuriý Gagarin öz ýany bilen galam alyp gidýär. Sebäbi, 

Ýeriň dartyş güýjüniň ýok ýerinde ruçkanyň syýasy uçýar.
Her ýyl dünýäde 14 milliarddan gowrak galam öndürilýär.

çAGALAR

Sahypany taýýarlan Aýgül Gurbanowa.Gazetimiziň hepdelik elektron nusgasyny «zamanturkmenistan.com.tm», «turkmenmetbugat.gov.tm» internet saýtlaryndan hem-de «Türkmenmetbugat» mobil goşundysyndan okap bilersiňiz!

Dün­ýä­däki meňzeş bi­na­la­r 

Agaç daşly galamlaryň döränine 200 ýyldan gowrak wagt geçip, häzirki wagtda galamlaryň
grafit, gaty grafit, suwuk grafit, kömürli, uglerodly, reňkli, ýagly we akwarelli ýaly birnäçe görnüşi bar.

Adamzat taryhynda ilkinji ýazuw  
dürli geometrik şekiller arkaly beýan 

edilipdir. Ilkinji şekiller daş ýa-da hek bilen 
agaçlaryň, gaýalaryň ýüzüne çyzylyp hem-
de oýulyp ýazylypdyr. Bu ilkinji ýazuw endik
leri bolup, aň-düşünjäniň ösmegi bilen ýazuw 
esbaplary kämilleşip başlaýar. Şeýlelikde, 
birek-birek bilen habarlaşmak üçin hat oýla
nylyp tapylýar. Hat ýazmak üçin bolsa, ýa
zylanda yz galdyrýan haýsydyr bir serişdäniň 
zerurlygy ýüze çykýar. Şeýlelik bilen, galam 
oýlanyp tapylýar.

Takmynan, 1560-njy ýylda italýan neç­
jarlary (agaç ussasy) Simonion we Lindiana 
Bernakotti tarapyndan galamyň ilkinji gör­
nüşi oýlanyp tapylýar. Olar arça agajynyň 
içi boş taýajygynyň içine gara reňk ýerleş­
dirip, ilkinji galamy döredipdirler. Köp wagt 
geçmänkä has ýokary tär ulanyp, deň ikä 
kesilen agajyň içini dik oýup, oňa grafiti 
ýerleşdirensoňlar ýarym bölekleri biri-bi­
rine ýelmäpdirler. Bu oýlanyp tapylan tä­
ze usul bolup, häzirki günlere çenli şeýle 
usul ulanylýar. Grafit mineraly ilkinji gezek 
1654-nji ýylda Angliýada ýüze çykaryl­
ýar. Eliňde oňaýly durmagy üçin ilki-ilkiler 
grafit taýajyklaryň daşyna deri saralypdyr. 
1662-nji ýylda Germaniýanyň Nýurenberg 
şäherinde grafit külkesinden grafit taýajy­
gynyň gaýtadan işlenip taýýarlanylan gör­
nüşiniň oýlanyp tapylmagy bilen, galamyň 
önümçiligi artyp başlaýar. 

1775-nji ýylda fransiýaly Nikola Žak Kon­
te agaçdan galamyň inçe görnüşini, ýagny 
grafit garyndysynyň iki taýajygyň içinde 
ýerleşdirilen görnüşini ýasaýar.  Žak Konte 
1795-nji ýylda galam öndürmek maksady 
bilen patent alandan soňra öz adyny göter­
ýän galam fabriginiň düýbüni tutýar. Häzirki 
wagtda Parižiň «Konte» kärhanasy galam 
öndürmekde öňdebaryjy hasaplanýar.

Kagyzda sähelçe yz galdyrýan, ýöne eliňi 
hapalaýan grafite daşlyk ýasamak pikiri ýü­
ze çykýar. Ilki-ilkiler grafit metal turbajygyň 
içine doldurylyp, ol diňe hat ýazmak üçin däl, 
eýsem, bezeg üçin hem ulanylypdyr. 

1838-nji ýylda angliýaly Genri Besse­
mer grafitden has kämil galam ýasamagyň 
hötdesinden gelýär. 1858-nji ýylda Himen 
Lipman ýazuw esbabynyň bir ujuna ber­
kidilen bozguçly galamyna patent alýar. 
Şondan soň bozguçly galamlar ýüze çy­
kyp başlaýar. Eberhard Faber 1861-nji ýyl­
da Nýu-Ýorkda ilkinji galam kärhanasynyň 
düýbüni tutýar.

Agaç daşly galamlaryň döränine 200 
ýyldan gowrak wagt geçip, häzirki wagtda 
galamlaryň grafit, gaty grafit, suwuk grafit, 
kömürli, uglerodly, reňkli, ýagly we akwa­
relli ýaly birnäçe görnüşi bar. Galamyň hilini 
urga çydamlylygy, ýonulanda döwülme­
ýändigi, ýazanyňda kagyzy zaýalamaýan­
dygy, bozguç bilen çalt öçürip bolýandygy 
arkaly bilip bolýar.

Galam

Kim, haçan 
oýlap
tapdy?

Gunça Myradowa,
Türkmenistanyň Tebigaty goramak jemgyýetiniň Lebap welaýat bölüminiň hünärmeni.

Gum pişigi

Germaniýanyň Wuppertal şäherinde gurlan «Wuppertal 
Schwebebahn» dünýäniň ilkinji asma elektrik demir ýoly ha­

saplanýar. Doly ady «Einschienige Hängebahn» bolan demir ýoluň 
gurluşygyna 1898-nji ýylda başlanýar. 1901-nji ýylyň 1-nji martynda 
Wuppertal ugry açylyp ulanylmaga berilýär. Galan böleginiň gurluşy­
gy 1903-nji ýyla çenli dowam etdirilip, täze beketler peýda bolýar. De­
mir ýol ulgamy Barmen, Elberfeld, Wohwinkel şäherlerini Wuppertal 
şäheri bilen birleşdirmek maksady bilen guruldy.

Asma demir ýoluň uzynlygy 13,3 kilometr bolup, onuň 10 kilometri 
Wupper derýasynyň üstünden geçýär. Galan bölegi 8-12 metr belent­
likden şäherdäki köçeleriň we jaýlaryň üstünden geçip gidýär. Jemi 
20 bekedi bolan ýerden ýokardaky polat gurluş arkaly ýylda ortaça 
25 milliona golaý ýolagçy gatnadylýar. Işe girizilenine 121 ýyl bolan 
jemgyýetçilik ulagyny VRR kompaniýasy dolandyrýar. Ýokary tizligi 
60 kilometre ýetýän otly bilen ilkinji beketden soňky bekede 30 mi­
nutda gelip bolýar. Ýokarda hereket edýän jemgyýetçilik ulagy şäheriň 
owadan ýerlerini synlamaga mümkinçilik berýär. Demir ýol wagony­
nyň uzynlygy 24 metre barabar bolup, jemi 178 ýolagçy sygýar. 

Asma demir ýoly bir asyrdan hem köpräk taryhynyň dowamynda 
birnäçe gezek işini togtatmaly bolýar. Demir ýoly ýokarda saklaýan 
könelen sütünleriň çalşyrylmagy, wagonlaryň täzelenmegi, demir ýol 
ulgamynyň düýpli abatlanmagy munuň esasy sebäpleridir. 2015-nji 
ýylda «15-nji nesil» diýlip atlandyrylýan täze demir ýol ulagy sargyt 
edilýär we 2016-njy ýylyň dekabryndan işe başlaýar.

Wuppertal şäherinde o diýen belentde bolmadyk asma demir ýolu­
ny gurmak baradaky pikir has ir – 1824-nji ýylda orta atylýar. Ilkibaş­
daky meýilnamada demir we kömür ýaly ýükleriň daşalmagy maksat 
edinilen demir ýol ulagyny atlar çekmelidi. Emma wagtyň geçmegi bi­
len meýilnama üýtgedilip, ýolagçylara niýetlenen otly ýollarynyň bir­
näçe şahasy peýda bolýar. Wuppertal asma demir ýoly bolsa, elektrik 
energiýasy bilen işleýän görnüşde gurulýar.

ilkinji
asma demir ýol

Dünýäniň meşhur şäherlerinde birnäçe ýyldan bäri ähmiýetini 
ýitirmän gelýän, şol şäheriň ýa-da ýurduň nyşanyna öwrülen bi
nalar bar – Pariždäki Eýfel diňi, Nýu-Ýorkdaky Azatlyk heýkeli, 
Italiýanyň Pisa şäherindäki Pisa diňi... Şeýle meşhur binalaryň 
birnäçesiniň başga ýerde gurlan meňzeşlerine hem gabat gelmek 
bolýar. Hatda käbir binalaryň birnäçe meňzeş nusgasy hem bar. 
Olaryň käbiri barada gysgaça maglumatlary size ýetirýäris:

Fransiýanyň paýtagtynyň nyşany hasaplanýan Eý­
fel diňi 1889-njy ýylda bu şäherde geçiriljek Bütindünýä 
sergi mynasybetli gurulýar. Beýikligi 300 metrden geç­
ýän polat gurluşlardan düzülen bina esasy üç bölekden 
ybaratdyr. Dünýäniň iň köp syýahatçy kabul edýän bina­
larynyň arasynda hemişe öňdeligi saklaýan Eýfel diňiniň 
ýokarsyndan şäheriň owadan künjeklerini synlap bolýar. 
Onuň depesine liftli ýa-da basgançakdan çykmaly. Ilki­
başda wagtlaýyn gurlandygyna garamazdan, uly gyzyk­
lanma döreden bu binany hemişelik saklap galýarlar.

2007-nji ýylda Hytaýyň Hançžou şäherinde beýikligi 
Eýfel diňiniň üçden birine barabar bolan «Tianducheng» 
atly bina gurulýar. Bu ýerde diňe Eýfel diňiniň däl, eýsem, 
Pariždäki jaýlaryň, çüwdürimleriň we seýilgähleriň hem 
meňzeşleri bar. Binanyň töwereginde 10 müň ilatyň ýaşa­
magyna niýetlenen jaýlar hem bina edilýär. Soňky ýyllar­
da onuň töweregindäki şäheriň çägi giňeldilýär. Bu şäher­
de günbatar äheňindäki nika dabaralary hem geçirilýär.

ABŞ-nyň Las Wegas şäherinde hem beýikligi Pariž­
däkiniň ýarysyna – 165 metre barabar bolan şeýle diň 
bar. ABŞ-nyň iň köp syýahatçy barýan şäherinde 1995-
nji ýylda Eýfel diňi we Pariždäki beýleki binalar hem gu­
rulýar. Ilkibaşdaky taslamada diň Pariždäki bilen deň 
bolmaly eken. Emma golaýyndaky howa menzili sebäpli 
onuň beýikligi çäklendirilipdir. «Paris Las Vegas» myh­
manhanasynyň çäginde ýerleşýän ýerde Triumfal arka­
sy, Raýdaşlyk meýdançasy, Luwr muzeýi, Orse muze­
ýi ýaly fransuz paýtagtynyň meşhur ýerlerine meňzeş 
binalar bar. Meksikanyň Durango ştatynda hem «Torre 
Eiffel» diňi bar. Ýeri gelende bellesek, Ýer ýüzünde Eýfel 
diňiniň otuzdan gowrak nusgasy bar.

Tomusky dynç alyş möwsümi tamamlanyp bar
ýar. Dynç alyş möwsümi gyzykly geçen bolsa ge
rek. Täze dostlar tutunansyňyz, oba gezelenje gi
densiňiz, öý işlerine kömekleşensiňiz, sport bilen 
meşgullanansyňyz, gyzykly kitaplary okansyňyz, 
goşgulary hem ýat tutansyňyz. Surat çekenler, 
küştdür şaşka oýnanlar, muzeýlere, şäheriň owa
dan künjeklerine syýahat edenler hem bardyr. In
di bolsa mekdebe taýýarlyk görmegiň wagty gelip 
ýetdi. Ýene-de sanlyja günden täze okuw möwsü
mi başlaýar. Eýsem, täze okuw ýylyna girişmek, 
sapaklardan gowy bahalar almak üçin nähili taý
ýarlyk görmeli?!

Ilki bilen gün tertibiniň sanawyny düzmeli. Okuw 
başlamazdan birnäçe gün öň ir turmagy endik edin­
meli. Wagtly-wagtynda iýip-içmeli hem-de rahat 
dynç almaly. Bu siziň sapaklary çalt hem-de hö­
wesli özleşdirmegiňize ýardam eder.

Mekdebe gitmezden öň, okuw esbaplaryňyzyň 
ýerbe-ýerdigine göz gezdirmeli. Iş depderlerini 
okuw kitaplary bilen ugurdaş ýerleşdirmeli. Ruçka,

galam ýaly ýazuw esbaplaryny aýratynlykda 
goýmaly. 

Mekdebe baranyňyzda oturýan ýeriňizi günde­
lik arassalamaly. Mekdep partasynda dogry otur­
mak sagdyn ösmegiňiz üçin esasy zatdyr. Şeýle 
hem arakesmelerde arassa howa çykyp, dynç al­
magy ýatdan çykarmaly däl.

Oýna güýmenip ýa-da öý işleri bilen bolup, mek­
depde berilýän ýumuşlary ýerine ýetirmegi hem 
ýatdan çykarmaly däl. «Men hökman öwrenerin!», 
«Men hökman bäşlik alaryn!» diýip, öz öňüňizde 
maksat goýup, gündelik sapaklara taýýarlyk gör­
meli. Öýe berlen ýumuşlardan ilki ýazmaly gönük­
meleri işläp, soňra okamaly ýa-da ýat tutmaly ýu­
muşlary ýerine ýetirseňiz ýadamarsyňyz.

Rim imperiýasynyň merkezi bolan Italiýa taryhy bina­
lara örän baý bolup, şolaryň biri hem Pisanyň egrelýän 
diňi hasaplanýar. Adybir şäherde ýerleşýän binanyň gur­
luşygy 1372-nji ýylda tamamlanýar. Onuň aşak tarapy­
nyň beýikligi 55,86  metr, beýik tarapynyňky 56,67 metr 

Eýfel diňi

Pisa diňi 

Parfenon

Azatlyk heýkeli
ABŞ-nyň Garaşsyzlygynyň nyşany hasaplanýan bu 

heýkel fransuzlar tarapyndan sowgat hökmünde gurul­
ýar. Nýu-Ýork şäherinde kenardan uzak bolmadyk ada­
da ýerleşýän Azatlyk heýkeliniň taslamasynyň daşky 
bölegini fransuz heýkeltaraşy Frederik Ogýust, içki bö­
legini fransuz inženeri Gýustaw Eýfel işläp düzýär. 350 
bölekden ybarat bolan heýkel 1885-nji ýylda gämi bi­
len Amerika getirilip, 4 aýda gurnalýar. Heýkeliň boýy 
47 metr bolup, aşagyndaky pýedestaly goşanyňda 93 
metre deň. «Azatlyk adasynda» ýerleşýän bina iň köp 
syýahatçynyň barýan ýerleriniň biridir.

Azatlyk heýkeliniň ýediden birine barabar bolan nusga­
sy Tokio şäherinde hem bar. 1999-njy ýylda fransuz-ýa­
pon dostlugynyň nyşany hökmünde Odaýbe adasynda 
wagtlaýyn oturdylan heýkel, halkyň islegi bilen hemişelik 
galdyrylýar. 12 metrlik heýkel köp wagt geçmänkä meş­
hurlyk gazanýar. Gijesine bu heýkeliň ýanyndan älemgo­
şar köprüsiniň owadan keşbine syn edip bolýar.

Gresiýanyň paýtagty Afinyda ýerleşýän bu ýadygär­
ligiň manysy «Gyz otagynyň ümsümligi» diýmegi aň­
ladýar. Iki müň ýyldan gowrak wagt ozal gurlan binanyň 
sütünleri we diwarlary häzirki günlere çenli gelip ýetipdir. 
Depäniň üstünde gurlan äpet ymarat şäheriň köp ýerin­
den howalanyp görünýär. 46 sütünli gönüburçluk şekilli 
ymarat üç basgançakly terrasanyň (tebigy eňňitli depe) 
üstünde oturdylypdyr. Onuň sütünleri mermerden ýasa­
lypdyr. Binanyň düýbi dört hatar bolup, olaryň beýikligi 
dürli-dürli, şeýle-de sütünler jaýyň içine tarap sähelçe 
gyşaryp dur. Miladydan ozal 447-438-nji ýyllarda gurlan 
binada 438-431-nji ýyllarda abatlaýyş işleri geçirilýär.

ABŞ-nyň Tennessi ştatynyň Naşwill şäherinde Par­
fenonyň asyl nusgasyna meňzeş bina bar. Ähli ölçegi 
hakyky nusgasyna meňzeş bolan bu bina 1897-nji ýyl­
da binagär Wilýam Krawford Smit tarapyndan Halkara 
sergiler merkeziniň bir bölegi hökmünde gurlup başlan­
ýar. Ilkibaşda kerpiçden we agaçdan gurlup başlanan 
ymarata howa şertleri sebäpli zeper ýetýär. Bina 1920-
nji ýylda öňki ýerinde beton ulanmak arkaly gaýtadan 
gurulýar. Ymarat 1931-nji ýylda doly gurlup gutarylýar.    

Naşwill şäheriniň günbatar etegindäki giň seýilgähiň 
içinde ýerleşýän Parfenon sungat muzeýi we sergiler 
merkezi hökmünde ulanylýar. Bu ýerde hemişelik saklan­
ýan XIX we XX asyrda döredilen kartinalar bar. Şeýle hem 
giň binanyň galereýasynda wagtlaýyn sergiler guralýar.

bolup, gurlandan soňra gyşaryp başlaýar. 1990-njy ýyl­
da onuň gyşyklygy 5,5 derejä ýetýär. Dikeldiş işlerinden 
soň, onuň gyşyklygy 4 derejä getirilýär. Ýedi gatly bina­
nyň ýokarsyna çenli 296 basgançak bar.

ABŞ-nyň Illinoýs ştatyndaky Kuk etrabynda hem şeý­
le bina bar. Naýls obasyndaky bu diň Italiýadaky binadan 
iki esse kiçi bolup, 1934-nji ýylda gurulýar. Robert Ilg at­
ly binagär bu binany açyk asmanyň astyndaky ýüzülýän 
howzuň ýanynda gurdurýar. 1995-1996-njy ýyllarda 
Naýls diňi we onuň töweregi düýpli abatlanýar. Häzirki 
wagtda bu ýeriň töwereginde çüwdürimler we howuz bar.

Siz mekdebe taýýarmy?!

Islendik kyn zähmet ýoluny geçen 
adam, zähmet çekmekden lezzet alýar.

A.W.Suworow
Akyl zähmetinden soňra dynç almak üçin fi­

ziki zähmet ýakymly hem-de örän peýdalydyr.
K.D.Uşinskiý

Zähmet – bejeriji melhemdir.
I.G. Gerder

Iş ynsany üç beladan halas edýär: gaý­
gy-gussadan, erbetlikden we mätäçlikden.

Wolter
Atanyň ogluna galdyryp biljek iň uly 

mirasy edepdir.
Hezreti Aly

Berýän öwütlerini özi hem ýerine ýetir­
ýän adam nusgalyk ynsandyr.

W.Şekspir
Adamkärçilik adamyň ýüregidir.

Men-Szy
Eger-de adamlar beden maşklaryny 

edip, özüne erk etmegi başarsadylar, olaryň kö­
püsi lukmanyň kömegine mätäç bolmazdy.

Josef Addison
Ynsanyň ähli zady: ýüzem, geýimem, 

köňlem, pikirem gözel bolmalydyr.
A.Çehow

Lukmançylyk ähli döwürleriň soltany­
dyr. Çünki dünýädäki gözellikleriň we beýik 
mertebeleriň ählisi saglyga mätäç.

Fýodor Petrowiç Gaaz
Keselleriň müňden dokuz ýüz togsan 

dokuzysyny kadaly iýmit bilen bejerip bolýar.
Mahatma Gandi

Şägirt bolmadyk – halypada bolmaz.
«Paýhas çeşmesi» kitabyndan

Saglyk adamyň başyndaky täçdir, ýöne 
ony syrkawlardan başga hiç kim görmeýär.

Abu Aly Ibn Sina
Tebigat ähli keselleri bejerýän lukmandyr.

W.Şerbýule
Bedeni berkidýän zähmet we maşklar 

dermandan hem peýdalydyr.
A.Musso

Dana adam derman däl-de, keselle­
mezligiň ýoluny gözlär.

T.Mor

Toplan Kuwwat Jollyýew,
TKA-nyň Daşoguz welaýat  birleşmesiniň 

başlygynyň kömekçisi.

Agdarylýan sahypaly
elektron kitap«Soň» atly romanlar seriýa­

synyň ýazyjysy Anna Todd, 
«Garri Potter»-iň awtory Joan 

Rouling we «50 öwüşgin» trilo­
giýasynyň awtory E.L.Jeýms soňky ýyllar­
da iň meşhur daşary ýurtly ýazyjylar diýlip 
hasap edilýär.

Amerikan ýazyjy zenany Anna 
Todduň eserleri iň köp satylýan 
kitaplara öwrülip, olaryň esasynda 
filmler surata düşürildi. Şol bir 
wagtyň özünde britan ýazyjysy 
Joan Roulingiň «Garri Potter» ba­
radaky kitaplary 500 milliondan 
gowrak nusgada neşir edilip, onuň awtory 
bütin dünýäde uly meşhurlyga eýe boldy.

Şeýle hem amerikan ýazyjy zenany Eli­
zabet Gilbertiň «Iýmek, doga etmek, söý­

mek» we «Zenanlar şäheri» atly eserleri 
iň köp satylan kitaplaryň hataryna girdi. 
Amerikan ýazyjy zenany, «Pulitser» baýra­
gynyň eýesi, detektiw kyssalaryň ussady 
Donna Tarttyň «Alatogan» romany hem 
öňdäki hatary eýeleýär.

Häzirki zaman daşary ýurtly ýazyjyla­
ryň iň meşhur kitaplary, esasan, elektron 
görnüşde ýaýradylýar. Bu ugurda Anna 
Todduň «Soň» romany birinji orny eýe­

leýär. Ondan soň Joan Roulingiň «Robert 
Gelbreýt» lakamy bilen neşir edilen «Erbet 
hun» atly detektiw romany gelýär. Üçünji 
orny Donna Tarttyň uzak ýyllaryň dowa­
mynda döreden hem-de iň köp satylan 
«Alatogan» atly romany eýeleýär.  Şeýle 

hem ilkinji bäşlige E.L.Jeýmsiň «50 
öwüşgini», Joan Roulingiň «Garri 
Potter we filosof daşy» eseri bilen 
birlikde onuň «Ikatýogyň çagyry­
şy» romany girdi.

Şeýle hem iň gowy onluga ir­
land ýazyjysy Salli Runiniň «Adaty 
adamlar», Kristina Loreniň «Gözel 

näletkerde», E.L.Jeýmsiň «Tümlügiň elli 
öwüşgini» ýaly elektron kitaplary hem-de 
Elizabet Gilbertiň «Zenanlar şäheri» atly 
audiokitaby girdi.

«E Ink» kompaniýasy çe­
ýe displeýli «Gallery 3» 
elektron kitabynyň  kon­

septini görkezdi. Bu barada 
ABŞ-nyň «The Verge» web-saýty 
habar berýär. Bu elektron kitap­
da sekiz dýuýmlyk elektron-syýa 
esasly çeýe ekran bar. Eplenen ha­
latynda enjam adaty kitaba meň­
zeýär. Indiki sahypany açmak üçin 
enjamy ýapyp açmaly – şeýlelik 
bilen, enjam agdarylýan kagyz sa­
hypalaryna öýkünýär. Şeýle hem 
ulanyjy täze sahypany açmak üçin 
ekrana galtaşyp biler.

Elektron kitap reňkli şekilleri 
görkezip biler: munuň üçin adaty 
ekranda gyzyl, ýaşyl we gök pig­

mentleri öz içine alýan reňk süzgüji 
ýerleşdirilýär. Enjam 300 dpi duru­
lykda 50 müňden gowrak reňk gör­
kezip biler. Sahypanyň täzeleniş 
tizligi bir ýarym sekunt töweregi.

Dikligine: 1. Beýik ýerden bat bilen aşak­
lygyna gaýdýan suw akymy. 2. San. 3. Awa sa­
lynýan guşuň bir görnüşi. 4. Iş guraly. 5. Ezýet, 
azar. 6. Köýtendagyň iň beýik nokady. 9. Göze gö­
rünýän aýratynlyk. 14. Edermen, gaýduwsyz. 16. 
Oba hojalyk maşyny. 18. Iş haky. 19.  Gemriji jan­
dar. 20. Gönüburçluk şekilinde boglan saman. 22. 
Gereginden artyk, köp. 26. Otluk we dürli-dürli 
gülli ösümlikli ýer. 27. Iki zadyň ortalygy. 28. 
Dynç alynýan wagt. 31. Drama eserleri gör­
kezilýän ýer. 32. Hyjuwly, işjeň. 35. Himiki ele­
ment. 36. Köýnegiň iň aşaky bölegi.

Keseligine: 7. Mör-möjek. 8. Ýewropada bir 
döwlet. 10. Sadap, düwme. 11. ...-bilim. 12. Gyz ady. 
13. ...-şikär. 14. Nota. 15. Süriň başyny çekýän jaňly 
geçi. 17. Ýere iň ýakyn asman jisimi. 18. Eşege ýa-da 
ata dakylýan iki ýa-da dört tigirli ulag. 20. Guradylan 
miwe. 21. Iki çägiň ortasy. 23. Tertipli, düzgünli. 24. Ýa­
byň derýadan baş alyp gaýdýan ýeri. 25. Jaýyň içini 
gyzdyrmak üçin demirden ýasalýan enjam. 28. Ak bi­
len gara reňkiň gatyşmagy. 29. Ýeriň üstki şekiliniň çyz­
gysy. 30. Özüňe degişli däl. 32. Gyz ady. 33. Ýokary 
wezipeli şahs. 34. Ýüplük. 36. Sözlemiň baş agzasy. 
37. Agyrlyk ölçeg birligi. 38. Gözden geçirme.

1 2 3 4 5 6

7 8

9

10 11

12

13 14 15 16 17

18 19

20 21 22

23 24

25 26 27 28

29

30 31 32

33

34 35 36

37 38

39-njy Krossword

40-njy Krossword

Bäşim Öwezow, Türkmen oba hojalyk institutynyň mugallymy.

Maral Orazbaýewa, Türkmen oba hojalyk institutynyň mugallymy, oba hojalyk ylymlarynyň kandidaty.

Dikligine: 1. Tabak, gap. 2. «Hatarda ... bolsa, ýük ýerde gal­
maz» (nakyl). 3. Bedende aýlanýan gyzyl reňkli suwuklyk. 4. Miwe­
li agaç. 5. Uly suw giňişligi. 6. ...-paýhas. 7. Uçut ýer. 8. Gawun-gar­
pyz we ş.m bakja ekinleriň daşky gabygy. 9. Sözlemiň baş agzasy. 
10. Halkara gurama. 12. Daş-töweregi suw bilen gurşalan gury ýer 
bölegi. 13. Müşk ýaly ýakymly ysly jisim. 14. Kysmat, takdyr. 15. 
«Ýykyljak ... kyrk gün öňünden jygyldar» (nakyl). 16. Gämini bir ýer­
de saklamak üçin suwuň düýbüne taşlanýan zynjyrly agyr demir. 23. 
Gyz dogan. 24. Gyşda ýagýan ygal. 25. Buýruk. 26. Egin-eşige sa­
lynýan bezeg. 27. Oglan ady. 30. Ekin ekilende çigitden çykýan iki 
ýaprakly ösüş baldagy. 31. Agaç ekmek üçin ýörite ösdürilip ýetişdi­
rilýän kökli çybyk. 36. «... yzlasaň ýola barar, ýoly yzlasaň — ile» 
(nakyl). 37. Nätanyş, keseki. 38. Kasam. 40. Surat çekmek üçin ula­
nylýan gural. 41. Sowuk däl, ýyly. 42. Batyr, edermen. 43. Duşmak, 
görüşmek. 45. Eşek bilen baýtalyň çaknyşmagyndan emele gelen 
jandar. 49. Bulanyk suw. 50. Artyk, köp. 51. Bilimli, paýhasly. 52. 
...-isleg. 53. Arzuw, niýet. 55. «El» sözüniň ýöneliş düşümde üýtgeý­
şi. 61. Hasabyň soňy. 62. Giçlik. 63. Hasap ýöretmek üçin ulanylýan 
mukdar ululyk. 65. Güýç, depgin.

Keseligine: 1. Adalga. 3. Güýç-kuwwat. 5. Dürli görnüşli we 
dürli maksat üçin niýetlenen gurluşyk. 7. Hat ýazuw işlerini alyp barýan 
adam. 9. Mähriban ynsan. 11. Eliň iç ýüzi. 13. Harydy satyn alýan adam. 
15. Aýlaryň biri. 17. «Et» sözüniň ýöneliş düşümde üýtgeýşi. 18. Kybla 
deňelýän ynsan. 19. Gyz ady. 20. Kaka (köne söz). 21. Atyň toýnagyna 
kakylýan demir. 22. Batgalyk ýerde ýaşaýan uzyn çüňkli, petekesi ak 
guş. 26. Daşy gabykly, içi däneli miwe. 28. Saz guraly. 29. Galla we ş.m 
zatlary saklamak üçin niýetlenen jaý. 30. Gylyç salynýan gap. 32. Gö­
züň ýerleşýän ýeri, okarasy. 33. Nota. 34. Ekin ekmek üçin töweregi 
çillenen dörtburç görnüşli ýer. 35. Ylymly adam. 39. Şadyýan, bagtly. 
40. Oglan ady. 42. Edaranyň köne resminamalar saklanýan bölümi. 
44. Bir çetinden akar suw gelip goşulýan, giň meýdany tutup ýatan 
suw. 45. Duşmandan goranmak üçin palçykdan, kerpiçden ýasalan di­
war. 46. Nota. 47. Özüňden uly erkek dogan. 48. «Bedasyl beg gullu­
gynda ýörinçäň, ... begiň saýasynda kül bolgun» (Magtymguly). 50. 
Reňk. 54. ...-Patma. 56. Gyz ady. 57. Goşgy düzmegiň aruz ölçeginiň 
bir görnüşi. 58. Perdeganatlylar maşgalasyna degişli bir jandar. 59. 
Uly, ownuk däl. 60. Musulman aýlarynyň biri. 64. Nahar iýmek üçin 
ulanylýan okara. 66. Em, däri-derman. 67. Nazy-....

Meş­hur ýa­zy­jy­la­ryň ki­tap­la­ry

Gözellik
Meşhur pars şahyrlarynyň biri gözellige akyl ýetirmek üçin 

jümle-jahana aýlanyp çykmagy ýüregine düwýär. Şu maksat 
bilen ýola düşen şahyr, özüniň ymtylýan zadyna göz ýetirmek 

isleýär. Çal saçly, gartaşan şahyr bir gün ymgyr sähralykda uklap galýar. 
Şahyr säher çagy oýananda özüne maýyl edýän perişdesypat gyzyň 
garşysynda durandygyny görýär. Aljyraňňy hala düşen şahyr:

– Sen kim, nädip bu ýere düşdüň? Belki-de gözelligiň nämedigini sen 
maňa düşündirersiň? Sebäbi oňa her kim birhili garaýar, dürli-dürli taryp­
lap, köňül berýär – diýip, bütin göwresi bilen saňňylda öwrülýär.

Aý ýaly gözel gyz şeýle jogap berýär:
– Aljyramaň, men sähra gyzy. Gözelligiň nämedigini saňa düşündir­

sem, ol bizi gurşap alýan tebigat. Köpler üçin bagt gözellikden başlanýar. 
Gözelligiň şahyrlary elýetmez belentlige eltýän basgançakdygyny unut­
ma! Gözellik göwnüň maýyl bolýan zady bolup, oňa duş geleniňde, kal­
byň onuň çuňluklaryna uzaýandygyny bilip goý. Gözellik gizlin bolsa-da 
görýän, sessiz-üýnsüz bolsa-da, eşidýän närsäňdir. Has dogrusy, gözellik  
bu göwnüň ýagşylyk saýýan närsesidir. Gözellik seniň görýän we alasyň 
gelýän zadyň däl-de, eýsem, beresiň gelýän zadyňdyr. 

Şol pursat sähra gyzy şahyryň golaýyna baryp, ak zyba aýasy bilen 
onuň gözüni ýapýar. Gyz aýasyny aýyranda, şahyr onuň gözden gaýyp 
bolandygyny bilip galýar. Şahyr şondan soň öz ýurduna dolanýar. Gö­
zellige akyl ýetiren şahyryň kellesinde sähraly gyzyň «Gözellik seniň 
görýän we alasyň gelýän zadyň däl-de, eýsem, beresiň gelýän zadyňdyr» 
diýen jümleleri gaýtalanýar.

Netije: Ösüp oturan owadan bägüli gowy görseň, ony goparman ideg 
edip, suw berýärsiň. 

Bagt
Bir gün Sokrat şägirtlerine şeýle sowal bilen ýüzlenýär:

– Eýsem, durmuşda iň esasy zat näme?

Onuň şägirtleri bu barada öz pikirlerini aýdyp ugraýarlar. Olaryň birinjisi 
şeýle diýýär:

– Durmuşda iň möhüm zat jan-saglyk.
Ikinjisi köp oýlanman şeýle diýýär:
– Meniň pikirimçe durmuşda iň esasy zat, oňat beden gurluşyna, sy­

ratly kamata eýe bolup, adamlaryň ünsüni özüňe çekmek.
Üçünjisi:
– Meniň pikirimçe iň esasy zat gurply bolup, jemgyýetde öz ornuňy tapmak.

Şägirtleri öz pikirlerini aýdansoň, olar Sokratdan:
– Ýogsa-da halypa, eýsem, siziň özüňiz bu barada nähili pikir edýär­

siňiz? – diýip, soranlarynda Sokrat şeýle jogap beripdir:
– Dogry, siziň pikirleriňiz hem biçem däl. Ýöne men durmuşda iň esa­

sy zat bagt hasaplaýaryn. Eýsem, siz sagdyn adam durmuşda hökman 
bagtly bolup biler diýip pikir edýärsiňizmi?

Ony diňleýän şägirtleri şeýle diýipdirler:
– Ýok, halypa! Bolman hem biler.

– Oňat beden gurluşyna, syratly kamata eýe bolan adam durmuşda 
bagtly bolup biler öýdýärsiňizmi? 

– Ýok, halypa! Bolman hem biler – diýip, şägirtleri jogap beripdirler.
– Onda siz maňa aýdyň, gurply we jemgyýetde orny bolan adam he­

mişe bagtlymy?
 – Ýok, halypa! Gaýtam tersine şeýle adamlar köplenç ýalňyz bolýar­

lar – diýip, şägirtleri jogap beripdirler.
– Bu ýerde sanalan ynsan mertebesiniň haýsy birini has ileri tutýarsy­

ňyz? Mysal üçin, size kimdir biriniň maslahaty gerek boldy diýeliň. Şonda 
siz haýsy adama ýüz tutarsyňyz. Jemgyýetde öz orny bolan gurplusyna­
my, oňat beden gurluşly syratlysynamy ýa-da durmuşda iň bagtly adama­
my? – diýip, Sokrat şägirtleriniň ýüzüne soragly nazaryny aýlapdyr. Şä­
girtleriniň üçüsi hem bagtly ynsany has mynasyby hökmünde ykrar edip, 
bagtly adamdan maslahat aljakdyklaryny biragyzdan tassyklapdyrlar.

– Şeýlelikde, biziň hemmämiz bagtyň iň ýokary eşretdigini, bu dur­
muşda iň möhüm zat hökmünde oňa ymtylmalydygymyzy biragyzdan 
ykrar etdik – diýip, Sokrat ýylgyrypdyr.

Rahatlyk zolagy
Bir guşjagaz ymgyr çöl-beýewanyň içinde gurap galan aga­
jyň şahalarynda ýaşaýan eken. Günleriň bir güni güýçli tu­

pan turup, agajy köki-damary bilen goparyp, honda taşlaýar. 
Betbagt guşjagaz penalamaga ýer gözläp uzak menzilleri külterlemeli 
bolýar. Ol ahyrsoňy buldurap duran çeşmeli, miweleriniň ysy bark urýan 
salkyn saýaly bagyň üstünden barýar.

Hawa, eger-de gury agaç abat galan bolsady, onda özüniň öwrenişen 
ýerini taşlap gaýtmaga guşjagazy hiç bir güýç mejbur etmezdi. 

Rus dilinden terjime eden Rahman Kömekow, 
Ýagşygeldi Kakaýew adyndaky Halkara nebit we gaz

uniwersitetiniň talyby.

he­ka­ýa­lar
Ki­çi­jik

ABŞ-nyň milli ýygyndysy
Dünýä Kubogyna gatnaşýan ýygyndy­
laryň ýene biri, öz yklymynyň öňdeba­
ryjylaryndan ABŞ-nyň ýygyndysydyr. 

ABŞ-da futbol federasiýasy 1913-nji ýylda 
esaslandyrylýar. 1914-nji ýylda FIFA-nyň, 
1961-nji ýylda-da KONKAKAF-yň agzalygy­
na kabul edilýär. ABŞ-nyň ýygyndysy 11-nji 
gezek Dünýä Kubogyna gatnaşar (1930, 
1934, 1950, 1990, 1994, 1998, 2002, 2006, 
2010, 2014, 2022).

Ilkinji duşuşyk: Şwesiýa—ABŞ: 2–3 (1916)
Iň uly hasaply ýeňşi: ABŞ—Barbados: 8–0 (2008)
Iň uly hasaply ýeňlişi: Norwegiýa—ABŞ: 11–0 (1948)
ABŞ-nyň ýygyndysy 1930-njy ýyldaky ilkinji Dün­

ýä Kubogyna gatnaşan 13 toparyň biri bolýar. 
4-nji toparçada Belgiýany MakGiniň, Floriniň 
hem-de Patenaudeniň gollary bilen 3–0 ýeň­
ýär. 2-nji duşuşygynda Patenaudeniň het-trigi 
bilen Paragwaýy hem 3–0 hasabynda utýar. 
10-njy, 15-nji we 50-nji minutlarda tapawutla­
nan Bertrand Patenaude Dünýä Kubogyn­
da het-trik eden ilkinji futbolçy bolýar. 
Ýarym finalda Argentinadan 6–1 asgyn 
gelýär. 3-nji ýer üçin duşuşyk geçiril­
mese-de, FIFA ABŞ-ny çempionatdaky 
görkezen netijeleri esasynda Ýugosla­
wiýadan öňe çykarýar we amerikanlar 
şol ýaryşyň bürünç medaly bilen sylaglanýar. Bu 
olaryň Dünýä Kubogyndaky häzirlikçe ýeke-täk 
medalydyr. 1934-nji ýyldaky Dünýä Kubogynda 
ilkinji tapgyrda ýer eýeleri Italiýadan 7–1 utulyp, 
ýaryşdan çykýar. Braziliýa 1950-de 2-nji topar­
çada Ispaniýadan 3–1 utulan ABŞ-nyň ýygyndysy 
Angliýany Gaýjensiň ýeke-täk goly bilen 1–0 
ýeňýär. 3-nji duşuşygynda Çiliden 5–2 
hasabynda asgyn gelýär. Bu olaryň 
1990-njy ýyla çenli Dünýä Kubogy 
ýaryşlaryndaky soňky duşuşygy bo­
lup, olar nobatdaky gezek Dünýä Ku­
bogyna gatnaşmak üçin 40 ýyl garaşmaly bolýar.

40 ÝYLDAN SOŇ
Italiýa 1990 olaryň 4-nji Dünýä Kubogy ýaryşy bo­

lup, ABŞ-nyň ýygyndysy «A» toparçada Çehoslowaki­
ýadan 5–1, ýer eýesi Italiýadan 1–0, Awstriýadanam 2–1 
ýeňilýär. 1994-nji ýyldaky 15-nji Dünýä Kubogy ABŞ-da 
geçirilýär. «A» toparçada Şweýsariýa bilen 1–1 (Winalda 
44 — Bregi 39) oýnan amerikanlar Kolumbiýany 2–1 (Es­
kobar 35 ö.d., Stýuwart 52 — Walensiýa 90) hasabynda 
ýeňýär. Rumyniýadan 1–0 utulsa-da, 2-nji tapgyra çyk­
ýar. 1/8 finalda-da Braziliýadan Bebetonyň goly esa­
synda 1–0 utulyp, özlerindäki çempionaty çärýek finala 
çykmazdan, terk edýärler. Fransiýa 1998 Dünýä Kubogy 
olaryň taryhyndaky iň şowsuz çempionatlaryň biri bol­
ýar. «F» toparçada Germaniýadan 2–0, taryhy duşuşyk­
da Eýrandan 2–1 hem-de Ýugoslawiýadan 1–0 utulýar. 
2002-nji ýylda G. Koreýa bilen Ýaponiýada geçirilen 
çempionatda 4 ýyl öňki şowsuzlygyň öwezini dolýar. 
«D» toparçada Portugaliýany O’Braýeniň, J. Kostanyň 
(ö.d.) hem-de MakBraýdyň gollary bilen 3–2 ýeňýär. 
Koreýler bilen 1–1 deňme-deň oýnap, Polşadan 3–1 utul­
sa-da, 1/8 finala çykýar. Bu tapgyrda köne bäsdeşi we 
yklymdaşy Meksikany MakBraýd (8) hem-de Donowa­
nyň (65) gollary bilen 2–0 utýar. Çärýek finalda-da Ger­
maniýadan Ballagyň goly esasynda 1–0 utulyp, ýarym 
finalyň bosagasyndan gaýdýar. 

4 ýyldan soň Germaniýadaky Dünýä 
Kubogyna gatnaşan amerikanlar «E» topar­
çada Çehiýadan 3–0 utulýar. Italiýa bilen 
1–1 deňme-deň oýnan ABŞ-nyň ýygyndysy 
Ganadan 2–1 asgyn gelýär. Günorta Afrika 
2010 Dünýä Kubogynda «C» toparçada 60 
ýyldan soň Angliýa bilen duşuşýar we 1–1 
deňme-deň oýnaýar (Dempsi 40 — Jerrard 

4). Sloweniýa bilenem deňme-deň (2–2, Do­
nowan 48, Bredli 82 — Birsa 13, Lýubiýankiç 42) 

oýnan ABŞ-nyň ýygyndysy Alžiri Donowanyň 90+1-nji 
minutdaky goly bilen 1–0 utýar. 1/8 finalda bolsa Gana­
dan goşmaça wagtda 2–1 asgyn gelýär (Boateng 5, Gýan 
93 — Donowan 62 p). Braziliýa 2014 Dünýä Kubogynda 

«G» toparçada bu gezek Ganany Dempsi we Bruksuň 
gollary bilen 2–1 ýeňýär. Portugaliýa bilenem 2–2 
deňme-deň oýnaýar (Jons 64, Dempsi 81 — Nani 
5, Warela 90+5). Germaniýadan 1–0 utulsa-da, 4 
utuk bilen 2-nji tapgyra çykýar. 1/8 finalda esasy 

wagty golsuz geçen oýunda Belgiýadan 2–1 
asgyn gelip (De Bruýne 93, Lukaku 105 — 

Grin 107), bassyr 2-nji gezek çärýek fina­
lyň bosagasyndan gaýdýar. Bu olaryň 
Dünýä Kubogyndaky häzirlikçe soňky 
duşuşygy bolýar. 

Dünýä Kubogynyň saýlama tap­
gyrynda geçiren duşuşyklary: 168 

oýun, 84 ýeňiş, 40 deňlik, 44 ýeňliş, 287—191 gol
Dünýä Kubogynda geçiren duşuşyklary: 33 

oýun, 8 ýeňiş, 6 deňlik, 19 ýeňliş, 37—62 gol
Demirgazyk Amerikanyň çempionaty Altyn 

Kubok ýaryşynda 7 gezek (1991, 2002, 2005, 
2007, 2013, 2017, 2021) çempionlyk gazanan 

ABŞ-nyň ýygyndysyna häzirki wagt­
da 49 ýaşyndaky ýerli hünärmen 

Gregg Berhalter tälim berýär. On­
dan öň asly ukrainaly Walter Çi­
žowiç, gresiýaly Alkis Panaguli­
as, germaniýaly Lotar Osiander, 

serbiýaly Bora Milutinowiç, amerikaly Stiw Sampson, 
Bob Bredli, germaniýaly Ýurgen Klinsmann, 2 döwür 
tälimçi bolan amerikaly Brýus Arena (iň köp duşuşyk 
geçiren) dagy tälimçilik edýär. 

FIFA-nyň sanawynda häzirki wagtda 14-nji orunda 
barýan ABŞ-nyň ýygyndysynyň käbir ýyldyz oýunçylary 
Ýewropada çykyş edýär. DeAndre Ýedlin, Seržinio Dest, 
Weston MakKeni, Ýunus Musah, Paul Arriola, Kristian 
Pulişiç, Timoti Wea, Jordan Morris, Jowanni Reýna, 
Gýasi Zardes ýaly oýunçylaryna bil baglaýan ABŞ-nyň 
ýygyndysy Katar 2022-de «B» toparçada Angliýadyr Eý­
ranyň hem-de Uelsiň ýygyndylary bilen duşuşar. Olaryň 
toparçada 2-nji ýeri eýelemäge mümkinçiligi bar bolsa-
da, bu olara ýeňil düşmese gerek...

Iň köp duşuşyk geçirenler: Kobi Jons — 164, Lan­
don Donowan — 157, Maýkl Bredli — 151

Iň köp gol geçirenler: Klint Dempsi — 57, Landon 
Donowan — 57, Jouzi Altidor — 42 

ABŞ-NYŇ MILLI ýygyndysynyň 
katar 2022-DÄKI duşuşyklary:

21-nji noýabr (00:00): 
ABŞ — UELS (Ahmad bin Ali stadiony, Al Raýýan)

25-nji noýabr (00:00): 
ANGLIÝA — ABŞ («Al Baýt», Al Kor)

29-njy noýabr (00:00): 
EÝRAN — ABŞ («Al Tumama», Doha)  

Bir sözlemde...

Angliýanyň «Premier Ligasynda» 
«Tottenham» topary öz meýdançasynda 
«Wulwerhemptony» 1–0 ýeňip, duşuşy­
gyň ýeke-täk goluny geçiren Harri Keýn 
çempionatda 185-nji gezek tapawutlandy 
we APL-de 1 klubda iň köp gol geçiren 
oýunçy rekordynyň täze eýesi boldy (ozal­
ky eýesi Serhio Aguerody — 184 gol).

Angliýanyň «Premier Ligasynda» 
3-nji tapgyrda ilkinji 2 duşuşykda utulan 
«Mançester Ýunaýted» öz meýdançasyn­
da 1–2-nji tapgyrda deňme-deň oýnan 
«Liwerpuldan» 2–1 hasabynda üstün çy­
kyp, garşydaşyny 8 oýundan soň ýeňme­
gi başardy.

Fransiýanyň çempionatynda PSŽ 
myhmançylykda «Lill» toparyny 7–1 hasa­
bynda ýeňip (Mbappe 1, 66, 87, Messi 27, 
Hakimi 39, Neýmar 43, 52 — Bamba 54), 
duşuşygyň 8-nji sekuntynda tapawutlanan 
Kilian Mbappe «Ligue 1»-iň iň çalt gol ge­
çiren 2 futbolçysynyň biri boldy (beýlekisi 
Mişel Rio — «Kan», 1992).

Germaniýanyň çempionaty «Bun­
desligada» soňky çempion «Bawariýa» 
myhmançylykda «Bohumyň» derwezesin­
den jogapsyz 7 gol geçirip (Sane 4, De Ligt 
25, Koman 33, Mane 42, 60 p, Gambao 69 
ö.d.Gnabri 76), möwsümdäki 3-nji ýeňşini 
gazandy we 3 oýunda olaryň geçiren gol­
larynyň sany 15-e ýetdi. 

Italiýanyň çempionaty «Serie A»-da 
«Milan» myhmançylykda «Atalanta» bilen 
1–1 (Malinowski 29 — Bennaser 68), «Ýu­
wentus» «Sampdoriýa» bilen 0–0 hasa­
bynda deňme-deň oýnady, «Inter» «Spe­
siýany» 3–0 (Martines 35, Çalhanoglu 52, 
Korrea 82), «Napoli» «Monzany» 4–0 
(Kwarasheliýa 35, 62, Osimhen 45+2, Çže 
Kim 90+4) utdy. 

Ispaniýanyň çempionaty «La Ligada» 
«Real Madrid» myhmançylykda «Seltany» 
4–1 (Aspas 23 p — Benzema 14 p, Modriç 41, 
Winisuis Junior 56, Walwerde 66), «Barse­
lona» hem «Real Sosiedady» 4–1 (Isak 6 — 
Lewandowski 1, 68, Dembele 66, Fati 79) 
hasabynda ýeňlişe sezewar etdi.

Gregg Berhalter

Futbol boýunça Türkmenistanyň Ýokary Liga­
synda 5-nji tapgyrda sanawyň lideri «Ahal» 
myhmançylykda «Köpetdag» bilen duşuşdy. 

Çekeleşikli geçen oýunda «Ahal» 2–1 hasabynda ýeňiş 
gazandy. Dartgynly geçen duşuşykda ýer eýeleri 6-njy 
minutda Şiri Annaýewiň penalti goly bilen öňe saýlan­
dy. «Ahal» topary 2-nji ýaryma (47-nji minutda) Didar 
Durdyýewiň goly bilen başlady. 72-nji minutda-da Ars­
lanmyrat Amanow myhmanlara ýeňiş getiren oýunçy 
boldy. Duşuşykda «Köpetdagdan» 4, «Ahaldan» 8, je­
mi 12 futbolça sary kart görkezildi. 2–3-nji orunlardaky 
«Merw» bilen «Altyn asyryň» arasyndaky duşuşykda 
hasap açylmady we toparlaryň orunlary üýtgemedi. Edil 
şonuň ýaly, «Şagadam» bilen «Energetik» toparlarynyň 
duşuşygynda hem gol sesi eşidilmedi. «Nebitçi» topa­

ryny 3–1 hasabynda ýeňen «Aşgabat» topary möwsüm­
däki ilkinji ýeňşini gazandy. Duşuşykda «Nebitçi» 4-nji 
minutda Sapa Arazgylyjowyň goly bilen öňe saýlanýar. 
Ýarym sagatdan soň «Aşgabat» Döwran Saparowyň 
goly bilen hasaby deňleýär. 2-nji ýarymda-da Pirmyrat 
Sultanow (52) bilen Merdan Muhadow (86) «Aşgabat» 
toparyna ýeňiş getiren oýunçylar bolýar. 

26-27-nji awgustda geçiriljek 6-njy tapgyrda «Altyn 
Asyr»—«Aşgabat», «Energetik»—«Nebitçi», «Ahal»— 
«Merw», «Şagadam»—«Köpetdag» duşuşyklary oýnalar.

«Ahalyň» öňdeligi dowam edýär
XXII Dünýä 
Kubogyna

86 
gün galdy 

Kristian Pulişiç

TÜRKMENISTANYŇ MILLI ÇEMPIONATY
Or. TOPARLAR O Ý D U P U

1 «AHAL» 5 4 1 0 19–2 13

2 «MERW» 5 3 1 1 7–5 10

3 «ALTYN ASYR» 5 2 3 0 6–2 9

4 «ŞAGADAM» 5 2 2 1 4–3 8

5 «KÖPETDAG» 5 2 0 3 6–9 6

6 «ENERGETIK» 5 1 1 3 2–11 4

7 «AŞGABAT» 5 1 0 4 6–8 3

8 «NEBITÇI» 5 1 0 4 6–16 3

Ispaniýanyň «Real Madrid» 
toparynyň braziliýaly ýyldyzy 

Kazemiro Angliýanyň «Mançes­
ter Ýunaýted» toparyna transfer 
boldy.  30 ýaşyndaky Kazemi­
ro iňlis kluby bilen 4+1 ýyllyk 
şertnama baglaşdy. Oýunçy­
nyň transfer tölegi hökmünde-
de «Ýunaýted» topary «Reala» 
60+10 million ýewro berer. «Re­

al Madridde» 10 möwsüm çy­
kyş eden Kazemiro 336 oýunda 
31 gol geçirdi. Ol 30 we 30 ýaş­
dan ýokary bolan futbolçylaryň 
arasynda iň gymmat 2-nji trans­
fer hökmünde hasaba alyndy. 
Bu ugurda 1-nji ýeri 105 million 
ýewro bilen Kazemironyň öňki 
hem-de täze topardaşy Kristia­
no Ronaldo eýeleýär.

 «Real Madridden» «Mançester Ýunaýtede»

Tanakyň bassyr 2-nji ýeňşi Täze çempionlar

Moto GP boýunça möwsümiň 
13-nji ýaryşy Awstriýa «Gran Pri­

sinde» «Ducati Lenovo» toparynyň 
italiýaly sürüjisi Françesko Banaia ýe­
ňiş gazandy. Ol 4,3 kilometrlik «Red 
Bull» trassasynda geçirilen 28 aýlawy 
42 minut 14,886 sekuntda tamamla­
magy başardy. Bu onuň yzly-yzyna 
3-nji, möwsümdäki 5-nji, şol san­
da karýerasyndaky 9-njy ýeňşidir. 
Banaiadan 0,492 sekunt yza galan 

«Monster Energy Yamaha» topary­
nyň fransuz sürüjisi Fabio Kuartararo 
2-nji, 2,163 sekunt az netije görkezen 
«Ducati Lenovo» toparynyň awstrali­

ýaly piloty Jek Miller 3-nji ýeri eýeledi.
Awstriýa «Gran Prisinden» soň 

sanawda Kuartararo 200 utuk bilen 
öňde barýar. 2-nji ýerdäki «Aprilia» 
toparynyň ispan sürüjisi Aleiks Espar­
garonyň 168 utugy bar. 3 bäsleşikden 
bäri ýeňiş gazanyp gelýän we çempi­
onlyk ýaryşyna täzeden goşulan Ba­
naia 156 utuk bilen 3-nji ýeri eýeleýär. 
Möwsümiň indiki ýaryşy 4-nji sent­
ýabrda San Marinoda geçiriler.

Banaia aratapawudy azaldýar

Dünýä Ralli çempionatynyň möwsümdäki 9-njy ýa­
ryşy Belgiýada geçirildi. 281,58 kilometrlik ýaryşda «Hyun­
dai Shell Mobis» toparynyň estoniýaly sürüjisi Ott Tanak 
ýeňiji boldy. 2 sagat 25 
minut 38,9 sekuntda pel­
lehanadan geçen Tanak 
bassyr 2-nji, möwsümdä­
ki 3-nji, karýerasyndaky 
17-nji ýeňşini gazandy. 
Ýaryşda «Toyota Gazoo» 
toparynyň sürüjileri – bri­
taniýaly Elfin Ewans bilen finlýandiýaly Esapekka Lappi 
2–3-nji ýerleri eýelediler. Sanawyň lideri Kalle Rowanpare 
ýaryşy 8-nji orunda tamamlady.

Geçirilen 9-njy bäsleşikden soň Rowanpare 203 utuk 
bilen liderligini dowam etdirýär. Soňky 2 ýaryşyň ýeňijisi 
Tanak 131 utuk bilen 2-nji ýerde barýar. Utugyny 116-a ýeti­
ren Ewans 3-nji orna beýgeldi.

Möwsümiň 10-njy ýaryşy 8-11-nji sentýabrda Gresiýa­
da geçiriler.

Tennis boýunça ABŞ-da geçirilen «Cincinnati Mas­
ters» ýaryşynda erkekleriň arasynda horwatiýaly Borna 
Çoriç ýeňiş gazandy. Ol finalda gresiýaly Stefanos Sisipas­
dan 7:6 we 6:2 hasaplar bilen üstün çykdy. Karýerasy bo­
ýunça 3-nji kubogyny asmana göteren 25 ýaşyndaky Çoriç 
«Masters» ýaryşlarynda 
sanawda iň pes orunda 
bolubam, çempionlyk ga­
zanan tennisçi hökmünde 
taryha girdi (152-nji orun­
da). Ondan öň 1996-njy 
ýylda ispaniýaly Roberto 
Karretero «Hamburg Masters» ýaryşynda 143-nji orunda 
bolubam çempionlyk gazanypdy.

«Cincinnati Masters» ýaryşynda zenanlaryň arasynda 
fransiýaly Karolin Garsiýa ýeňiji boldy. 28 ýaşyndaky ten­
nisçi finalda çehiýaly Petra Kwitowany 6:2 we 6:4 hasaplar 
bilen ýeňlişe sezewar etdi. Bu onuň karýerasyndaky WTA 
10-njy çempionlygy bolup, ol «Masters» ýaryşlarynda il­
kinji gezek kubogy asmana göterdi.

futbol täzelikleri
Ýeňil atletika boýunça Germaniýanyň Münhen 
şäherinde geçirilen 25-nji Ýewropa çempio

natynda ýer eýeleri medal sanawynda 1-nji orny 
eýeledi. Germaniýaly ýeňil atletikaçylar altyndyr 
kümüş medallaryň hersinden 7, şol sanda 2 bü
rünç, jemi 16 medal gazandylar. 6 altyn, 6 kümüş, 
8 bürünç, jemi 20 medal gazanan Beýik Britaniýa 

we Demirgazyk Irlandiýanyň türgenleri 2-nji, 4 al
tyn hem-de kümüşdir bürünç medallaryň hersin
den 3, jemi 10 medal gazanan grekler 3-nji orna 
mynasyp boldy. 4 altyn medal gazanan Ispaniýa 
hem-de Niderlandlar 4–5-nji orunlary eýelediler.

Erkekleriň arasynda 200 metr ylgawda britani
ýaly Žarnel Hýuz, 800 metrde ispaniýaly Mariano 
Garsiýa ýeňiş gazandy. Norwegiýaly Ýakob Ingeb
rigtsen 5000 metr ylgawdan soň 1500 metr ýary
şynda çempionatyň rekordyny täzeläp, altyn me
dala mynasyp boldy. 10 000 metr ylgawda italiýaly 
Ýemaneberhan Krippa hemmeden öňe saý
landy. Päsgelçilikli 400 metre ylgamakda 
norwegiýaly Karsten Warholm çempiona
tyň rekordyny täzeläp, altyn medala my
nasyp boldy. Päsgelçilikli 3000 metr 
ylgawda-da finlýandiýaly Topi 
Raitanen münberiň iň ýokary 
basgançagyna çykdy. 4x100 we 
4x400 metr estafeta ylgaw bäs
leşiklerinde britaniýalylara taý 
tapylmady. Olaryň birinjisinde 
çempionatyň rekordy täzelen
di. 20 kilometr ýöriş ýaryşynda ispaniýaly Alwaro 
Martin pellehanadan ilkinji bolup geçmegi başardy.

Beýikligine bökmekde Olimpiýa çempiony 
italiýaly Janmarko Tamberi altyn, germaniýa
ly Tobias Potýe kümüş, ukrainaly Andreý Pro
senko bürünç medala mynasyp boldy. Syrykly 
bökmekde Dünýä rekordynyň eýesi, şwesiýaly 
Armand Duplantis 6,06 metr beýige böküp, al
tyn medalynyň üstüni çempionatyň rekordy bi
len ýetirdi. Disk zyňmakda litwaly Mikolas Alek
na çempionatyň rekordyny täzeläp, altyn medal 

gazanmagy başardy. Naýza zyňmakda germa
niýaly Ýulian Weber ýeňiş gazansa, ýekedaban 
zyňmakda-da polşaly Woýçeh Nowiçki 2-nji ge
zek Ýewropanyň çempiony boldy.

Zenanlaryň arasynda 200 metre ylgamak
da şweýsariýaly Mužinga Kambundži ýeňiş ga
zandy. 400 metrden soň päsgelçilikli 400 metrde 

hem çempionatyň rekordyny täzeläp, altyn 
medal gazanan niderland Femke Bol, uly ýa
ryşlarda bu iki ugurda çempion bolan ilkinji 
zenan türgen hökmünde hasaba alyndy. Ol 

topary bilen 4x400 metr estafeta ýaryşyn
da hem ýeňiş gazanyp, çempionaty 3 

altyn medal bilen tamamlady. Britani
ýaly türgenler - Kili Hodjkinson 800 
metrde, Laura Muir bolsa 1500 metrde 
ýeňiji boldy. 5000 metre ylgamakda 

germaniýaly Konstanze Klosterhalfen, päsgelçi
likli 100 metrde polşaly Pia Skrysowska, päsgel
çilikli 3000 metr ylgawda-da albaniýaly Luiza 
Gega münberiň iň ýokary basgançagyna çykdy. 
Gega 9:11,31 minutda pellehana gelip, çempiona
tyň rekordyny täzeledi. 4x100 metrde germaniýa
ly zenanlar Polşadyr Italiýanyň ylgaýjylaryndan 
öňe saýlandy. 20 kilometr ýöriş ýaryşynda 35 
kilometr ýöriş ýaryşynyň ýeňijisi gresiýaly Anti
goni Drisibioti altyn medala mynasyp boldy.

Beýikligine bökmekde ukrainaly Ýaroslawa 

Mahuçih Ýewropa çempionatyndaky ilkinji altyn 
medalyny gazandy. Syrykly bökmekde serbiýa
ly Iwana Wuleta 2016-njy ýyldan soň 2-nji gezek 
yklymyň çempiony boldy. Üçürdikläp bökmekde 
ukrainaly Marina Beh-Romançuk bu gezek altyn 
medal gazanmagy başardy. Ol mundan öňki ýa
ryşda kümüş medal gazanypdy. Gülle iteklemekde 
Niderlandlardan Jessika Shilder, naýza zyňmakda 
bolsa gresiýaly Elina Tzegenko ýeňiji boldy.

Çempionat nobatdaky gezek 2024-nji ýylda 
Rimde geçiriler.

25-nji Ýewropa çempionaty tamamlandy

UEFA Çempionlar Ligasynda pleý-off tapgyrynyň duşuşyklary tamamla­
nyp, toparçalara gatnaşjak galan 6 klub hem belli boldy.
1-nji oýunda 2–0 üstün çykan «Benfika» öz meýdançasynda Kiýewiň 

«Dinamosyny» 3–0 ýeňip (Otamendi 27, R. Silwa 40, Neres 42), 17-
nji gezek toparçalarda çykyş etmäge hukuk gazandy. Golsuz geçen 1-nji 
duşuşygyň jogap oýnunda «Wiktoriýa Plzen» Azerbaýjanyň «Garabag» 
toparyny Kopiç we Klimentiň gollary bilen 2–1 ýeňdi. Çeh kluby 4-nji 
gezek toparçalarda çykyş eder. Öz meýdançasynda 3–2 ýeňen Ysraýy­
lyň «Makkabi Haýfa» topary Serbiýanyň «Srwena Zwezda» topary bi­
len myhmançylykda 2–2 deňme-deň oýnady. Soňky minutlarda hüjümçi 
Pawkowyň awtogoly bilen hasaby deňlän haýfalylar 12 ýyldan soň 3-nji 
gezek Çempionlar Ligasyna wekilçilik ederler.

Bir hepde öňki Daniýada oýnalan duşuşykda 2–1 utulan «Trabzons­
por» toparyna öz meýdançasynda-da «Kopengageni» ýeňmek başart­

mady. Golsuz geçen duşuşykdan soň «Kopengagen» 5 ýyldan soň 5-nji 
gezek Çempionlar Ligasynda çykyş etmäge hukuk gazandy. «Trabzons­
por» 10 ýyldan soň 2-nji gezek çykyş etmek hukugyny elden giderdi. 
Şeýlelikde, 27 ýyldan soň Çempionlar Ligasynda türk kluby çykyş etmez. 
Şotlandiýadan 2–2 deňme-deňlik bilen dolanan Niderlandlaryň PSW topa­
ry öz meýdançasynda «Reýnjersden» 1–0 asgyn geldi. Glazgolylara ýeňiş 
getiren ýeke-täk goly 60-njy minutda Antonio-Mirko Çolak derwezä gi­
rizdi. Şotland kluby 11 ýyllyk arakesmeden soň 11-nji gezek Çempionlar Li­
gasynyň toparçalarynda çykyş eder. 
Şeýle-de, 14 ýyldan soň Çempionlar 
Ligasynyň final tapgyrynda 2 şotland 
kluby bilelikde ýaryşa gatnaşar.

Norwegiýada 1–0 ýeňen «Bo­
do-Glimt» toparyna ýaryşy dowam 
etdirmek başartmady. Taryhy başar­
nygyň bosagasyndan gaýdan «Bo­
do-Glimt» topary myhmançylykda 
Horwatiýanyň «Dinamo Zagreb» klu­
bundan goşmaça wagtda 4–1 utuldy. 
Esasy wagty 2–1 tamamlanan oýnuň 
soňky minutlarynda 2 gol geçiren 
«Dinamo Zagreb» topary 8-nji gezek 
Çempionlar Ligasynda çykyş eder.

«A» TOPARÇA

«Aýaks» (Niderlandlar) 
«Liwerpul» (Angliýa)
«Napoli» (Italiýa)
«Reýnjers» (Şotlandiýa)

«D» TOPARÇA

«Aýntraht» (Germaniýa) 
«Tottenham» (Angliýa)
«Sporting» (Portugaliýa)
«Marsel» (Fransiýa)

«H» TOPARÇA

«Pari Sen-Žermen» (Fransiýa)
«Ýuwentus» (Italiýa)
«Benfika» (Portugaliýa)
«Makkabi Haýfa» (Ysraýyl)

«E» TOPARÇA

«Milan» (Italiýa) 
«Çelsi » (Angliýa)
«RB Salsburg» (Awstriýa) 
«Dinamo Z» (Horwatiýa)

«F» TOPARÇA

«Real Madrid» (Ispaniýa) 
«Leipsig» (Germaniýa)
«Şahtýor D» (Ukraina)
«Seltik» (Şotlandiýa)

«G» TOPARÇA

«Mançester Siti» (Angliýa)
«Sewilýa» (Ispaniýa)
«Borussiýa D» (Germaniýa) 
«Kopengagen» (Daniýa)

«C» TOPARÇA

«Bawariýa» (Germaniýa) 
«Barselona » (Ispaniýa)
«Inter» (Italiýa)
«Wiktoriýa Plzen» (Çehiýa)

«B» TOPARÇA

«Porto» (Portugaliýa) 
«Atletiko M» (Ispaniýa)
«Baýer» (Germaniýa) 
«Klub Brýugge» (Belgiýa)

Pleý-off tapgyrynyň netijeleri

UEFA-nyň klub derejesindäki iň uly 
bäsleşigi bolan Çempionlar Ligasy
nyň 31-nji, umumylykda-da 68-nji 

möwsüminiň toparçalarynyň bijeleri çe
kildi. Bijä laýyklykda, «C» toparça güýçli 
klublary özünde jemleýär. Olar «Bawari
ýa», «Barselona», «Inter» hem-de Çehi
ýanyň «Wiktoriýa Plzen» toparlarydyr. 
Soňky çempion «Real Madrid» «F» topar
çada «Leipsig», «Şahtýor Donesk» hem-
de «Seltik» bilen bije çekişdi. «A» toparça
da «Aýaks», «Liwerpul», «Napoli» hem-de 
«Reýnjers» klublary duşuşarlar.

Şu möwsümde çykyş etjek 32 klub 15 
ýurda wekilçilik edýär. Germaniýadan ta
ryhda ilkinji gezek 5 klub çykyş edip, Ýew
ropa Ligasynyň çempiony hökmünde ýa
ryşa goşulan «Aýntraht» topary 1-nji sapar 
Çempionlar Ligasyna gatnaşýar. Mundan 
öň 3 gezek bir ýurtdan 5 klub çykyş edipdi. 
2015/16 we 2021/22 möwsümlerinde Is
paniýadan hem-de 2017/18 möwsüminde-
de Angliýadan 5 topar gatnaşypdy.

Toparçalardaky duşuşyklar Dünýä Ku
bogy sebäpli ozalkylardan ir başlap, ir ta
mamlanar we gysga aralyklarda oýnalar. 
1-nji duşuşyklar 6–7-nji sentýabrda, 2-nji 

duşuşyklar 13–14-nji sentýabrda, 3-nji du
şuşyklar 4–5-nji oktýabrda, 4-nji duşuşyk
lar 11–12-nji oktýabrda, 5-nji duşuşyklar 25–
26-njy oktýabrda hem-de 6-njy duşuşyklar 
1–2-nji noýabrda geçiriler. 2-nji tapgyryň 
ýa-da 1/8 finalyň duşuşyklary geljek ýylyň 

fewral (14–15-nji, 21–22-nji) we mart (7-8-
nji, 14–15-nji) aýlarynda geçirilse, çärýek 
final aprelde, ýarym final duşuşyklary-da 
maý aýynda oýnalar. Final duşuşygy bolsa 
2023-nji ýylyň 10-njy iýunynda Türkiýäniň 
Stambul şäherindäki Atatürküň adyny gö
terýän Olimpiýa stadionynda geçiriler.

Çempionlar Ligasynyň täze 
möwsüminiň bijeleri çekildi

Ýakob Ingebrigtsen Topi Raitanen Armand Duplantis

Femke Bol Ýaroslawa Mahuçih Iwana Wuleta

FIFA 11-nji Dünýä Kubogy
nyň Argentinada geçiriljekdigi
ni 1966-njy ýyldaky kongresde 
belli edipdi. Çempionatdan 2 ýyl 
öň bolup geçen syýasy waka
laryň kölegesinde galan Dünýä 
Kubogy 1–25-nji iýun aralygyn

da geçirilýär we oňa 16 topar gatnaşýar (14-si saýla
ma oýunlaryndan gelýär). Angliýa bassyr 2-nji gezek 
Dünýä Kubogyna gatnaşyp bilmeýär. 1976-njy ýylda 
Ýewropanyň çempiony bolan Çehoslowakiýa, şol 
sanda Ýugoslawiýa bilen ozalky SSSR-iň ýygyndy
laryna-da saýlama oýunlaryny geçmek başartmaýar. 
Dünýäniň 2 gezek çempiony Urugwaý hem çempio
nata gatnaşyp bilmän, goňşusynda geçýän baýram
çylyga uzakdan tomaşa etmeli bolýar.

1-nji toparçada Italiýa 38-nji sekuntda Lakombyň 
goly bilen öňe saýlanan Fransiýany 2–1 Rossi (29) we 
Zakkarelliniň (54) gollary esasynda 2-1 ýeňýär. Enzo 
Bearzotyň tälimçiligindäki italýanlar Wengriýany 3–1 
(Rossi 34, Bettega 35, Benetti 65 — A. Tot 81 p), çe
keleşikli geçen oýunda ýer eýesi Argentinany 1–0 (Bet
tega 67) hasabynda utup, 6 utuk toplaýar. Sezar Luis 
Menottiniň tälimçiligindäki Argentinanyň ýygyndysyna 
ýurduň iň güýçli 2 klubundan – «Boko Huniors» hem-de 
«Riwer Pleýtden» bary-ýogy 5 futbolçy çagyrylýar. Has 
takygy, ady agzalan klublar käbir sebäplerden ýygynda 
oýunçy ugratmaýar. Tälimçi çempionatyň öňüsyrasyn
da 25 oýunçydan ybarat bolan düzümden 3 futbolçyny 
çykarýar we şolaryň biri gelejegiň super ýyldyzy, 17 ýa
şyndaky Diego Maradona bolýar. Argentinler wenger
leri portugaliýaly eminiň azda-kände goldawy bilen 2–1 
(Luke 14, Bertoni 83 – Sapo 9) ýeňýär. Berlen we beril
medik penaltileriň kölegesinde galan oýunda argentinler 
fransuzlary hem 2–1 hasabynda utýar (Passarella 45 p, 
Luke 73 – Platini 60). Bu duşuşykda-da şweýsariýaly 
eminiň ýer eýeleriniň ýeňşine goşandy az bolmaýar. 

2-nji toparçada soňky çempion Günbatar Ger
maniýa açylyş duşuşygynda Polşa bilen deňme-deň 
oýnanyndan soň (0–0), Meksikany 6–0 (D. Müller 15, 
H. Müller 30, Rummenigge 38, 73, Flohe 44, 89) ha
sabynda ýeňýär. Çempionatyň täze ýygyndylaryndan 
Tunis Meksikany 3–1 ýeňip, Dünýä Kubogynda ýe
ňiş gazanan ilkinji Afrika topary bolýar. Tunis bilenem 
deňme-deň oýnan nemesler 2-nji orna mynasyp bol
ýar. Tunisden 1–0, Meksikadan hem 3–1 hasabynda 
üstün çykan polýaklar toparçada 1-nji orny eýeleýär.

EMIN GOLY HASABA ALMAÝAR
3-nji toparçada 20 ýyldan soň ýene-de Dünýä 

Kubogynda çykyş etmäge hukuk gazanan Awstriýa
nyň ýygyndysy 1-nji orny eýeleýär. Ispaniýany 2–1 
(Şahner 10, Kranki 76 — Dani 21), Şwesiýany-da 1–0 
(Kranki 42 p) hasabynda utan awstriýalylar 3-nji du
şuşygynda brazillerden 1–0 (Dinamite 40) hasabynda 
asgyn gelýär. Bu ýeňiş ilkinji 2 oýnuny deňlikde oýnan 
brazillere ikinji tapgyryň petegi bolýar. Braziliýa bilen 

Şwesiýanyň ýygyndylarynyň arasyndaky oýunda tä
sin waka bolup geçýär. 1–1 deňme-deň dowam edýän 
duşuşygyň soňky sekuntlarynda braziliýaly Ziko burç
dan ýerine ýetirilen urgudan soň topy kellesi bilen der
wezä girizýär. Uelsli emin Klaýw Tomas bu goly hasa
ba almaýar. Sebäbi ol top howadaka, ýagny burçdan 
ýerine ýetirilen dessine duşuşygy tamamlaýar.

4-nji toparçada Peru, Niderlandlar, Şotlandiýa 
we ilkinji gezek gatnaşýan Eýranyň ýygyndylary du
şuşýar. Kubilýasyň 2 gezek tapawutlanan oýnunda 
Peru ilki şotlandlary 3–1 hasabynda utýar. Niderlandlar 
bilen deňme-deň oýnan Günorta Amerikanyň wekili 
Eýrany 4–1 hasabynda ýeňýär. Duşuşykda Kubilýas 
2-si penaltiden 3 gol geçirýär. Super ýyldyzy Ýohan 
Kroýfsuz (näme sebäpden gatnaşmandygy belli däl) 
Argentina gelen Niderlandlara 4 ýyl öň finala çykaran 
Ruben Mişelse derek awstriýaly dünýä belli tälimçi 
Ernst Happel tälim berýär. Ilkinji duşuşykda Eýranyň 
ýygyndysyny Rensenbrinkiň «het-trigi» bilen utan Ni
derlandlar 3-nji duşuşygynda Şotlandiýadan 3–2 as
gyn gelýär. Ýöne muňa garamazdan, gol aratapawudy 
olaryň ýoluny dowam etdirmegine ýardam berýär.

Niderlandlar 2-nji gezek finalda
Ikinji tapgyrda toparlar 1974-nji ýyldaky ýaly ýene-

de 2 toparçada çykyş edýär. «A» toparçada Ýewropanyň 
4 wekili özara güýç synanyşýar. Niderlandlar 1-nji tapgyr
da şowly çykyş eden Awstriýany 5–1 hasabynda ýeňýär. 
Duşuşykda Jon Rep 2 gol geçirýär. Günbatar Germaniýa 
bilen 2–2 hasabynda deňlikde oýnan Niderlandlar Italiýa
ny 2–1 hasabynda ýeňip, 5 utuk bilen finala çykmagy ba
şarýar. 1 oýunda deňme-deň oýnap, Awstriýany-da Ros
siniň ýeke-täk goly bilen utan italýanlar bürünç medal 
ugrundaky duşuşykda çykyş etmäge hukuk gazanýar.

4 gol gerekdi, 6 gol geçirilýär
«B» toparçada Günorta Amerikanyň 3 wekili bi

len Ýewropadan Polşa çykyş edýär. «A» toparçadaky 
duşuşyklar bir wagtda başlansa, bu toparçada ýer eýe
leri Argentinanyň oýny agşam wagtlarynda oýnalýar. 
Bu ýagdaý soňky duşuşyklarda has-da uly meselä öw
rülýär. Braziliýa Peruny 3–0 (Dirseu 15, 27, Ziko 72 p), 

Argentina bolsa Polşany 2–0 (Kempes 16, 72) utýar. 
Iki güýçli toparyň — Argentina bilen Braziliýanyň iki
çäk oýnunda hasap açylmaýar. 21-nji iýunda oýnalan 
duşuşykda Braziliýa Polşadan 3–1 hasabynda üstün 
çykyp, utugyny 5-e çykarýar. Argentinanyň duşuşy
gynyň agşam wagtlarynda başlamagyna braziller 
nägilelik bildirse-de, FIFA olaryň nägileligini kabul et
meýär. Häzirem jedelli hasaplanýan oýunda Argenti
nanyň ýygyndysynyň finala çykmagy üçin Peruny 
4–0 utmagy gerekdi. Argentinler bolsa ak lentalaryň 
arasynda oýnalan duşuşykda Perunyň ýygyndysy
ny 6–0 hasabynda utup, şol gerek bo
lan gollary artykmajy bilen derwezä gi
rizýär we 1930-njy ýyldan soň ikinji 
gezek finala çykýar. Perulylaryň, esasan 
hem, her golda «uly ýalňyşlyklar» goý
beren duşuşygynda argentinleriň adyn
dan gollary Kempes (21, 49), Tarantini 
(43), Luke (50, 72) hem-de Houzmen 
(67) geçirýär. Duşuşykdan soň argen
tinleriň tälimçisi Menotti: «Toparymyň 
şeýle gowy oýun görkezjegini menem 
bilemokdym» diýip, çykyş edýär. 

24-nji iýunda bürünç medal ugrun
da 1970-nji ýylyň finalynda duşuşan 
Braziliýa bilen Italiýa duşuşýar. Buenos 
Aýresdäki «Monumental» stadionynda

ky duşuşyga 70 müň töweregi janköýer gatnaşýar. 
38-nji minutda Kausio italýanlary öňe saýlaýar. 2-nji 
ýarymda Nelinio (64) we Dirseu (71) tapawutlanyp, 
Braziliýanyň ýygyndysy 2-nji gezek bürünç medaly 
gazanýar. Şeýlelikde, sambaçylar geçen çempionat
daky dördünjiligi bu sapar üçünjilik bilen çalyşýarlar.

Ak lentaly final
Bir gün soň final oýny-da şol stadionda oýna

lyp, onda italiýaly Serjio Gonella jürlewük çalýar. Du
şuşyga 71483 janköýer tomaşa edýär. Bir tarapda ýer 
eýesi hem-de 1930-njy ýyldaky ilkinji Dünýä Kubogy
nyň finalçysy, beýleki tarapda-da geçen çempionatdan 
ahmyrly wise-çempion, görkezýän oýny bilen köpleriň 
söýgüsini gazanan Niderlandlar. Iki topar hem özleriniň 
meşhur geýimleri bilen meýdança çykýar. Oýnuň 38-
nji minutynda Mario Kempes hasaby açýar. Şondan 
soň 2 topar hem birnäçe amatly pursatdan peýdalanyp 
bilmeýär. Duşuşygyň tamamlanmagyna 8 minut ga
landa, Dik Naninga hasaby deňleýär. Oýnuň iň soňky 
pursadynda Rensenbrinkiň urgusy sütünden yzyna 
gaýdýar (Bu top derwezä giren bolsa, meýdançanyň 
daşynda guralan «ähli oýunlar» puja çykyp bilerdi). 
Goşmaça oýnalan 30 minutda ýer eýeleri 2 gol geçir
ýär. 105-nji minutda Mario Kempesiň, 115-nji minutda-
da Daniel Bertoniniň gollary ýer eýelerine ýeňiş getir
ýär (3–1). Şeýlelikde, ilkinji gezek Dünýä Kubogyny 
gazanan Argentina ýer eýesi hökmünde kubogy ýoka
ry galdyran 5-nji topar bolýar (Urugwaý, Italiýa, Angli
ýa, Günbatar Germaniýa). Olar çempionlyk gazanan 
3-nji Günorta Amerika topary hökmünde hasaba alyn
ýar. Owadan oýunlary bilen futbola täzeçe öwüşgin 
beren Niderlandlar bassyr 2-nji gezek ýer eýe
lerinden utulyp, Dünýä Kubogy ýaryşlary
nyň ýüreklerdäki çempiony bolýar.

Argentina 1978 Dünýä Kubogy ak 
lentalar, eminleriň görnetin ýalňyşlyk
lary, şol sanda syýasy wakalar hem-de 
ýeňijiniň meýdançanyň daşynda «kes
gitlenen» çempionaty hökmünde ýatda 
galýar.

GEÇIRILEN DUŞUŞYKLAR:
1-nji TAPGYR: 1-nji toparça: Italiýa—Fransiýa: 2–1, Ar

gentina—Wengriýa: 2–1, Italiýa—Wengriýa: 3–1, Argentina—
Fransiýa: 2–1, Fransiýa—Wengriýa: 3–1, Argentina—Italiýa: 0–1

2-nji toparça: G. Germaniýa—Polşa: 0–0, Tunis—
Meksika: 3–1, G. Germaniýa—Meksika: 6–0, Polşa—Tu
nis: 1–0, G. Germaniýa—Tunis: 0–0, Polşa—Meksika: 3–1

3-nji toparça: Awstriýa—Ispaniýa: 2–1, Braziliýa—
Şwesiýa: 1–1, Awstriýa—Şwesiýa: 1–0, Braziliýa—Ispani
ýa: 0–0, Ispaniýa—Şwesiýa: 1–0, Braziliýa—Awstriýa: 1–0

4-nji toparça: Peru—Şotlandiýa: 3–1, Niderlandlar—
Eýran: 3–0, Şotlandiýa—Eýran: 1–1, Niderlandlar—Peru: 
0–0, Peru—Eýran: 4–1, Şotlandiýa—Niderlandlar: 3–2

2-nji TAPGYR: «A» toparça: Awstriýa—Nider
landlar: 1–5, Italiýa—G. Germaniýa: 0–0, Niderland
lar—G. Germaniýa: 2–2, Italiýa—Awstriýa: 1–0, Awst
riýa—G. Germaniýa: 3–2, Italiýa—Niderlandlar: 1–2

«B» toparça: Peru—Braziliýa: 0–3, Argentina—
Polşa: 2–0, Peru—Polşa: 0–1, Argentina—Braziliýa: 
0–0, Polşa—Braziliýa: 1–3, Argentina—Peru: 6–0

3-nji ýer üçin: Braziliýa—Italiýa: 2–1
Final: Argentina—Niderlandlar: 3–1 (g.w.)

GYZYKLY MAGLUMATLAR
Duşuşyklar 5 şäherdäki 6 stadionda (Buenos Aýres-

«Monumental», «Hose Amalfitani», Kordoba-«Kordoba», 
Mar del Plata-«Hose Maria Minella», Rosario-«Gigante de 
Arroýito», Mendoza-«Siudad de Mendoza») oýnalýar.

Çempionatyň resmi maskoty «Gauchito», to
py bolsa «Tango Durlast» diýlip atlandyrylýar.

Dünýä Kubogyna gatnaşmak üçin ilkinji gezek 100-
den köp (107) ýygyndy saýlama oýunlaryna gatnaşýar. 

Argentinanyň milli topary Dünýä Ku
bogyny ýer eýesi hökmünde gazanan 

5-nji ýygyndy bolýar.
Tunis we Eýran ilkinji gezek gatnaş

ýar. Şol sanda Fransiýadyr Ispaniýa hem-
de Wengriýa 1966-njy ýyldan soň ilkinji 

gezek çempionatda çykyş edýär. 
«Coca-Cola» kompaniýasy ilkinji gezek 

Dünýä Kubogy ýaryşynyň hemaýatkäri bolýar.
Utulan-çykdy tapgyrlarynda 120 minutdan soň 

hem ýeňiş gazanan bolmadyk ýagdaýynda ýeňijini pe
nalti urgulary bilen kesgitlemeli edilýär. Ýöne bu çempio
natda şeýle ýagdaý ýüze çykmaýar. Sebäbi çärýekdir 
ýarym final oýunlaryna derek duşuşyklar toparçalar esa
synda geçirilýär. 3-nji ýer üçin we final duşuşyklarynda-
da ýeňijini kesgitlemek penalti urgularyna galmaýar. 

Meksikany 3–1 ýeňen Tunisiň bu ýeňşi Dünýä 
Kubogy ýaryşlarynda Afrika wekilleriniň ilkinji ýeňşi 
hökmünde hasaba alynýar. 

Çempionatyň iň ýatda galan wakasy Argenti
nanyň Peruny 6-0 hasabynda utmagy we argentin 
janköýerleriniň toparlarynyň her duşuşygynda müň
lerçe ak lentany meýdança zyňmagy bolýar.

Çempionatda 6 gol geçiren Mario Kempes ýary
şyň iň netijeli oýunçysy bolýar.

ARGENTINA 1978
Çempion: Argentina
2-nji ýer: Niderlandlar
3-nji ýer: Braziliýa
4-nji ýer: Italiýa

Gatnaşan toparlar (16): Argentina, Awstriýa, Brazi
liýa, Günbatar Germaniýa, Eýran, Fransiýa, Wengriýa, 
Italiýa, Ispaniýa, Meksika, Niderlandlar, Peru, Polşa, 
Şwesiýa, Şotlandiýa, Tunis

Geçirilen wagty: 1–25-nji iýun (1978)
Geçirilen duşuşyk: 38 oýun
Geçirilen gol: 102 (ortaça 2,68)
Tomaşaçy: 1 545 791 (ortaça 40 679)

Täze çempion — Argentina
Dünýä Kubogynyň taryhyndan


	01sahypa
	02sahypa
	03sahypa
	04sahypa
	05sahypa
	06sahypa
	07sahypa
	08sahypa

